
Abstract 

The EU Regional policy has been rather restricted in the discussion 

about whether Iceland should participate in the EU or not. The main 

reason is most likely that the fishery- and agriculture policy have 

monopolized the discussion in the past but these two policies are the 

main quarrel Icelanders have for membership in EU. 

In this thesis I will go through the regional policy and its objectives, 

the regional funds along with many of the programs Icelanders could 

participate in. Countries that Iceland could compare to  will be 

viewed, what they receive from the structural funds, how much 

Iceland could expect from the structural funds and how much the 

national public contribution for Iceland would presumably be. Also 

the possibility of  higher grants if the Icelandic statistical regions level 

2 would be increased to two regions.  

The conclusion of this thesis is that the average amount from the 

regional competitiveness and  territorial co-operation objectives along 

with extra aid for outermost regions would be 21,1 billon Icelandic 

króna. National public contribution is expected to contribute similar 

amount so the total amount for the regional policy in Iceland would be 

over 40 billion króna in the seven years that the regional policy 

includes. Iceland could possibly get aid from the convergence 

objective because Iceland´s GDP and GNI  are most likely declining 

for the next years because economic conditions are not very 

promising. The statistical region level 2 should be viewed further but 

at first estimation the countryside would be eligible for the 

convergence objective. That would lead to higher grants and possibly 

lower national public contribution. 

Útdráttur 

Í umræðunni um aðild að ESB hefur lítið farið fyrir byggðastefnu 

sambandsins. Má það kannski helst rekja til þess að sjávarútvegs- og 

landbúnaðarstefnur sambandsins hafa einokað umræðuna í gegnum 

tíðina en stefnurnar eru helsta þrætuefnið Íslendinga um ESB aðild.  

Í verkefninu er farið yfir byggðastefnu ESB og markmið hennar, 

byggðasjóðunum eru gerð skil ásamt þeim fjölmörgu áætlunum sem 

Íslendingum stæði til boða. Sett er upp raunhæft dæmi þar sem 

athugað er hvaða lönd Ísland getur borið sig saman við, hversu mikið 

þau lönd fá úr byggðasjóðunum, hversu mikið Ísland getur vænst að fá 

úr byggðasjóðunum og hversu mikið íslenska ríkið þarf að greiða í 

mótframlag. Einnig er skoðað hvort möguleiki væri á hærri styrk ef 

byggðakortinu yrði breytt  í tvö NUTS 2 héruð. 

Niðurstaða verkefnisins er sú að meðalupphæðin, úr 

samkeppnishæfnis- og svæðasamstarfsmarkmiðunum ásamt 

aukafjárstyrk sem líklegt er að Ísland fengi vegna annmarka sinna, 

hljóðar upp á  21,1 milljarða íslenskra króna. Væntanlegt mótframlag 

stjórnvalda yrði svipuð upphæð sem þýðir að yfir 40 milljörðum yrði 

varið til byggðamála hérlendis á þessu sjö ára tímabili sem 

byggðaáætlunin nær yfir. Mögulegt er að styrkur gæti fengist úr 

samleitnimarkmiðinu þar sem VLF og VÞT landsins fara líklega 

lækkandi á næstu árum vegna efnahagsástandsins hér á landi. Skipting 

byggðakortsins í fleiri NUTS 2 svæði þarf að athuga nánar en við 

fyrstu skoðun er það mjög líklegt að ef landinu fengist skipt upp í tvö 

NUTS 2 svæði þá myndi landsbyggðin falla undir samleitnimarkmiðið 

en það veitir aukna styrki og hugsanlega lægri mótframlög.  

 

 

Lykilorð: Byggðastefna, ESB, Ísland, hérað, styrkir 

1.Inngangur 
Mikið hefur verið fjallað um Evrópusambandið á undanförnum 

misserum og eru mjög skiptar skoðanir um hvort ganga eigi til 

aðildarviðræðna við sambandið og í framhaldi af því að taka upp 

evruna sem gjaldmiðil hér á landi. Bankahrunið og síversnandi 

efnahagsástand landsins  hefur verið aðal uppspretta  vangaveltna um 

hvort  innganga í ESB gæti hugsanlega verið styrkur fyrir íslenskt 

samfélag. Mikið er rætt hvaða áhrif sjávarútvegs- og 

landbúnaðarstefna sambandsins hefði á landið og eru málefnin 

mikilvæg fyrir land og þjóð en þau eru ekki einu hagsmunamál 

landsins. Í umræðunni fer lítið fyrir mikilvægi byggðastefnunnar,  

hvað sambandið hefur upp á að bjóða með byggðastefnunni sinni og 

þeirra áhrifa sem hún getur haft fyrir byggðir landsins.  

Markmiðið með verkefninu verður að svara þeirri spurningu hvernig 

byggðarstefna ESB komi út fyrir Ísland með því að skoða hvað 

stefnan býður uppá,  hversu mikið Ísland gæti vænst úr 

byggðarsjóðum sambandsins og hversu mikið yrði að leggja í 

mótframlög vegna styrkjanna. 

Farið verður yfir byggðastefnu sambandsins en þó verða ekki skoðuð 

óbein áhrif vegna tenginga við sjávarútvegs- og landbúnaðarstefnu 

ESB.  

2. Fræðilegir þættir 

2.1 Hagvöxtur 
Þegar framleiðslugeta lands hefur aukist frá ári til árs nefnist það 

hagvöxtur. Hagvöxtur er mældur í aukinni vergri landsframleiðslu á 

raunvirði þ.e. virði framleiðslunnar á föstu verðlagi og með því er 

hægt að útiloka verðhækkanir sem verða vegna verðbólgu og ákvarða 

hversu mikið framleiðsla hefur aukist á milli ára (Parkin, Powell og 

Matthews, 2005, bls.419).  

2.2 Verg landsframleiðsla (e. Gross domestic product) 
Verg landsframleiðsla (VLF) er skilgreind sem „markaðsvirði allrar 

vöru og þjónustu sem framleidd er til endanlegra nota innanlands á 

tilteknu tímabili sem yfirleitt nær yfir eitt ár“ (Parkin, o.fl., 2005 

bls.438). Þegar VLF er mæld er markaðsvirði framleiðslunnar notað 

þ.e. það virði sem fæst fyrir vöru á markaði. Mælingin tekur ekki til 

aðfanga sem notuð eru til framleiðslu á vöru og þjónustu heldur 

einungis til endanlegra nota og þá er átt við bæði áþreifanlegar vörur 

og óáþreifanlega þjónustu. Virði framleiðslunnar er innan ákveðins 

lands t.d er framleiðsla í eigu íslenskra ríkisborgarar erlendis ekki 

reiknaðar með í VLF landsins en framleiðsla erlendra aðila hérlendis 

er reiknuð inn í VLF (Parkin, o.fl., 2005, bls. 438). Þegar VLF er 

mæld er hægt að notast við ráðstöfunaraðferð eða tekjuskiptaaðferð.  

Ráðstöfunaraðferð :  

Neysluútgjöld + fjárfestingar + ríkisútgjöld + hreinn útflutningur = 

verg landsframleiðsla  

Tekjuskiptaaðferðin: 

Laun og launatengd gjöld + vergur rekstrarafgangur + vergar 

þáttatekjur + óbeinir skattar – niðurgreiðslur = verg landsframleiðsla 

(Parkin, o.fl., 2005, bls. 443-444). 

VLF er góður mælikvarði á hagræna velferð þjóða en velferðin eykst 

við aukningu framleiðni vöru og þjónustu á hvern íbúa. Mælingin er 

þó ekki fullkomin því inn í henni eru ekki þættir sem hafa áhrif á 

lífsgæði landsmanna t.d. heilbrigði, lífslíkur, frítíma, umhverfisþætti, 

frelsi og réttlæti (Parkin, o.fl., 2005, bls. 448-450).  

 

2.3 Jafnvirðisgildi (e. Purchasing Power Parity) 
Kenningin um jafnvirðisgildi segir að „gengi milli tveggja gjaldmiðla 

eigi að vera jafnt hlutfallinu á milli verðlags landanna“ (Eun, Resnick, 

2007, bls.141). Jafnvirðisgildi er reiknieining sem er staðgengill 

gengis við samanburð á milli landa. Yfirleitt er stuðst við vörukörfur 

með sambærilegum vörum og þjónustu sem meðaltal af 

verðhlutföllum á milli landa.  Er það gert: 

 S = P$ / P₤  

S stendur fyrir verð dollara fyrir eitt pund þ.e. hversu mikið þarf að 

greiða í dollurum fyrir sömu vöru í pundum (Eun, Resnick, 2007, 

bls.141).  

Kenningin um jafnvirðisgildi stenst ekki alltaf í raunveruleikanum þar 

sem flutningskostnaður, tollar og kvótar leiða til þess að 

jafnvirðisgildið heldur ekki.  Erfitt er að meta óáþreifanlegar vörur á 

jafnvirðisgildi þar sem ekki er hægt að aðskilja þjónustuna frá 

framleiðandanum. Sem dæmi má nefna klippingu en hún getur verið 

ódýrari á Spáni en Íslandi en ólíklegt er að Íslendingar geri sér ferð til 

Spánar til þess eins að fara í klippingu. Þó jafnvirðisgildið haldi ekki 

alltaf í raunveruleikanum er hún mikilvægt tæki við efnahagslega 

greiningu (Eun, Resnick, 2007, bls. 146).  

Landsframleiðsla landa segir ekki ein og sér hver lífsgæði íbúa 

landsins er þó hún sé góð vísbending. Því er landsframleiðsla færð til 

sambærilegs verðlags milli ríkja til að sýna hversu mikið af gjaldeyri 

eins lands þarf til að kaupa sama magn af vöru og þjónustu í öðru 

landi þ.e. sýna hver kaupmátturinn í þeim löndum er með 

jafnvirðisgildi. 

Í samleitni markmiðinu er notast við mælingu á VLF á jafnvirðisgildi 

til að meta velferð og sjá hvaða héruð þurfa á aðstoð að halda til að 

auka hagvöxt.  

 

2.4 Alþjóða peningakerfið 
Alþjóða peningakerfið hefur verið að þróast eftir því sem hagkerfið 

hefur orðið flóknara,  fyrst var talað um tvímetalisma sem nýttur var 

fram til 1875 og notast var við gull og silfur sem gjaldmiðla. Gullfótur 

var við líði á milli 1875 – 1914 og var þá gull eini alþjóðlegi 

gjaldmiðillinn og hann var frjálst að kaupa og selja. Eftir fyrri 

heimstyrjöldina var ástand sem kallað er millistríðs ár og varði frá 

1915 – 1944 en það tímabil einkenndist af miklum sveiflum á milli 

gjaldmiðla og máttu margar þjóðir þola ofurverðbólgu. Eftir seinni 

heimstyrjöldina var skrifað undir samkomulag milli fulltrúa 44 landa 

um að búa til nýtt alþjóðlegt peningakerfi eftir stríðið og kallast það 

samkomulag Bretton Woods samkomulagið. Niðurstaðan varð að 

dollarinn var festur við gull og aðrir gjaldmiðlar við dollarann. Árið 

1973 til dagsins í dag er fljótandi gengi á milli gjaldmiðla (Eun, 

Resnick, 2007, bls. 26 -33).  

2.4.1 Gengisvísitala 
Virði íslensku krónunnar hefur verið mæld sem vísitala en Seðlabanki 

Íslands hætti að reikna hana 2. janúar 2009 og hefur vísitala 

meðalgengis – viðskiptavog þröng, tekið við af vísitölu 

gengisskráningar (Seðlabanki Íslands, e.d.a). Vísitalan er byggð á 

vöru- og þjónustuviðskiptavegnu gengi þeirra gjaldmiðla sem helst er 

notast við. Ef vísitalan hækkar þá veikist gengi íslensku krónunnar 

gagnvart öðrum gjaldmiðlum en ef vísitalan lækkar þá styrkist 

íslenska krónan (Seðlabanki Íslands, e.d.b).  

2.4.2 Kvótun 
Á gjaldeyrismörkuðum er notast við kvótanir  á stundargengi og er 

þeim skipt niður í beina kvótun og óbeina kvótun. Bein kvótun er sem 

samsvarar dollara þ.e. verð einnar einingar í dollurum. Óbein kvótun 

er verð dollara í erlenda gjaldmiðlinum (Eun, Resnick, 2007, bls. 

114). Hægt er að yfirfæra þetta á íslenskan gjaldmiðil og ef við miðum 

hann við evruna þá er það bein kvótun hvað ein evra kostar í krónum 

og óbein kvótun hvað ein króna kostar í evrum.  

Bein kvótun:   

ISK / EUR = 169   

Þá er hægt að finna út hvað ein króna kostar í evrum með því að deila  

EUR / ISK = 1 / 169 = 0,005917 evrur 

Seðlabanki Evrópu gefur ekki lengur út gengi fyrir krónuna og hefur 

ekki gert það síðan 3.desember 2008 (European Central Bank, e.d.a) 

því er ekki hægt að staðfesta þessa kvótun.  

2.4.3 Gengisþróun 
Flókið samspil margra þátt ræður gengi gjaldmiðla og oft getur verið 

erfitt að sjá hvað veldur. Vaxtahækkanir /lækkanir, verðbólga, staða 

greiðslujafnaðar, framboð/eftirspurn gjaldmiðils hefur allt áhrif á 

gengi ásamt fleiri þáttum. Þrjár aðferðir eru algengastar til að spá fyrir 

um gengisþróun í framtíðinni og flokkast flesta spálíkön undir þær 

aðferðir (Eun, Resnick, 2007, bls.149). Aðferðin gengið út frá 

skilvirkni markaðar (e. Efficient Markets Approach) gengur út frá því 

að fjármálamarkaðir séu skilvirkir og því sé inn í verði allra 

gjaldmiðla þær upplýsingar sem skipta máli. Því ætti gengið einungis 

að breytast ef nýjar upplýsingar fást (Eun, Resnick, 2007, bls.149). 

Aðferðin gengið út frá grunngreiningu (e. Fundamental Approach) er 

módel með þremur skýringarbreytum 1) hlutfallslegt framboð peninga 

2) hlutfallslegur hraði peninga og 3) hlutfallsleg þjóðarframleiðsla. 

Stuðlarnir eru síðan metnir og líkanið notað til að spá (Eun, Resnick, 

2007, bls.150). Í Síðustu aðferðinni er gengið út frá tæknigreiningu 

(e.Technical Approach) en sú aðferð byggist á að sjá leitni í þróun 

gjaldmiðla sem segir að sagan endurtaki sig, því er tæknigreiningin 

andstæða kenningunum um skilvirka markaði (Eun, Resnick, 2007, 

bls.151).  

Erfitt er að spá fyrir um framtíðina og hafa rannsóknir sýnt að 

framvirka gengið hefur yfirleitt vinninginn yfir spálíkönin (Eun, 

Resnick, 2007, bls.152). Því verður ekki reynt að segja til um hvert 

væntanlegt gengi íslensku krónunnar gagnvart evrunni verður ef/þegar 

í aðildarviðræður verður farið. Enn síður á þessum tímum þar sem 

óvissa hefur ríkt undanfarna mánuði á fjármálamörkuðum og 

efnahagslegur óstöðugleiki er við líði því gengisþróunin gæti hæglega 

brugðist til beggja átta. Stuðst verður við gengið ISL/EUR = 169 við 

allar yfirfærslur á evru yfir í krónu. 

3. Evrópusambandið 
Evrópusambandið (ESB) á rætur sínar að rekja til loka seinni 

heimstyrjaldar þegar Evrópubúum fannst nóg komið. Eyðilegging og 

blóðsúthellingar landa á milli höfðu verið fastur liður um áralangt 

skeið og æðsta óskin var að koma á varanlegum friði á meginlandinu. 

Friður hefur haldist síðastliðna hálfa öld í skjóli ESB og eru 

hagsmunir landanna sín á milli orðnir of miklir til að hægt sé að kasta 

þeim á glæ með stríðsárekstrum. ESB er yfirþjóðlegt samstarf og eiga 

Evrópuríkin ekki í venjulegu alþjóðasamstarfi þar sem ríkin halda 

sjálfstæði sínu en ákvarðanir í tilteknum málaflokkum eru teknar 

sameiginlega innan sambandsins. Saman hafa ríkin skapað sér meiri 

völd og áhrif en þau gæti aflað sér ein og sér. Sambandið hefur staðið 

í stanslausri þróun og mótun þessa hálfu öld sem það hefur starfað og 

ekki er vitað hvar hún endar.  Upphaf samstarfsins má rekja til sex 

aðildarríkja sem tóku sig saman um samstarf á afmörkuðu sviði og 

hefur þróast í að verða stærsta viðskiptaeining heims með 

sameiginlegum innri markað og gjaldmiðli (Fastanefnd 

framkvæmdarstjórnar ESB fyrir Ísland og Noreg, e.d.a).  

3.1 Sáttmálar ESB 
Talið er að franski utanríkisráðherrann Robert Schuman  og 

efnahagsráðgjafi frönsku ríkisstjórnarinnar Jean Monnet séu 

upphafsmenn að kola- og stálbandalaginu sem undirritað var í París 

árið 1952 af sex Evrópuþjóðum og er hann jafnframt fyrsti sáttmáli 

Evrópusambandsins. Samningurinn hafði tvennt fram yfir venjulegt 

milliríkjasamstarf, það fyrra var að sameiginlegur markaður var 

byggður upp með sameiginlegum reglum um viðskipti á ákveðnum 

iðnaðarvörum og frjáls för vinnuafls á svæðinu. Það síðara var 

sameiginleg ákvarðanataka og yfirþjóðlegum stofnannaramma var 

komið á sem byggt hefur verið á allar götur síðan. Samningurinn féll 

úr gildi 50 árum síðar eða árið 2002. 

Samstarfið reyndist það vel heppnað að ákveðið var að þróa það enn 

frekar og var Rómarsáttmálinn undirritaður árið 1958 en hann 

samanstendur af tveimur samningum, Kjarnorkubandalag Evrópu og 

Efnahagsbandalags Evrópu. Umhverfismál, rannsóknarmál, félagsmál 

og aukið samstarf í utanríkismálum var meðal annars bætt við þá 

samninga sem fyrir voru þegar Einingarlögin tóku gildi árið 1987.  

Samningurinn um Evrópusambandið (e. Treaty of the European 

Union) var undirritaður í Maastricht árið 1992 og telst hann 

vendipunktur í sameiningarferli Evrópu. Með samningnum voru 

sameinaðir fyrri sáttmálar sambandsins og Evrópusambandið orðið að 

veruleika. Hart var lagt á að koma á sameiginlegum innri markaði eins 

og stefnt hafði verið að frá undirritun Einingarlaganna fimm árum 

áður. Skipulag sambandsins er byggt á þremur stoðum, meginhluti 

samstarfsins fer fram innan fyrstu stoðarinnar sem er jafnframt sú 

veigamesta og hefur yfirþjóðlegt vald, því verða aðildarríkin að 

framfylgja þeim ákvörðunum sem teknar eru innan þeirra stoðar. 

Fyrsta stoðin fer með innri markað ESB auk stefnumála svo sem 

landbúnaðar- og sjávarútvegsmál.  

Önnur og þriðja stoð eru byggðar á milliríkjasamstarfi og þurfa 

ákvarðanir að vera teknar samhljóða og hefur hvert aðildarríki 

neitunarvald. Í annarri stoð er utanríkis- og öryggismálastefnan, að 

síðustu fellur undir þriðju stoðina samstarf í innanríkis- og 

dómsmálum.  

Einnig var samþykkt að hefja vinnu að sameiginlegri 

peningamálastefnu ESB og var þeirri vinnu haldið áfram þegar 

Amsterdamsáttmálinn var undirritaður árið 1997 en hann er í raun 

viðbót við Maastricht sáttmálann. Flest aðildarríkin ætluðu að taka 

upp evruna og myndi hún líta dagsins ljós 1.janúar 2002. Auk 

peningamálastefnunnar voru tekin fyrir önnur stefnumál svo sem 

endurbætur á stofnannakerfi sambandsins, sameiginleg 

utanríkisstefna, réttindaskrá fyrir borgara ESB og aukin lögreglu og 

réttarfarsleg samvinna í glæpamálum.  

Árið 2000 var sáttmáli undirritaður í Nice og  unnið var í því að greiða 

fyrir stækkun ESB til mið- og austur Evrópu. Ákvarðanatökuferlið var 

endurskoðað sem og vægi atkvæða einstakra ríkja með tilliti til 

stækkunar sambandsins. Jafnframt var samþykkt ný borgaraleg 

réttindaskrá fyrir evrópska ríkisborgara (Eiríkur Bergmann Einarsson, 

2003, bls.32-42).  

Eftir langa bið var skrifað undir Lissabon sáttmálann árið 2007 en það 

hefur gengið erfiðlega að koma sáttmálanum í gegn hjá 

aðildarríkjunum. Til stóð að smíða stjórnarskrársáttmála ESB en hann 

var felldur í þjóðaratkvæðagreiðslu Hollendinga og Frakka árið 2005. 

Því var ákveðið að gera sáttmála um þær stjórnsýslubreytingar sem 

sambandið stóð frammi fyrir þegar aðildarríkjunum var fjölgað úr 15 í 

25 árið 2004. Breytingar voru gerðar á eldri sáttmálum og  meðal 

annars var gerð breyting á þriggja stoða kerfi Maastricht sáttmálans 

með því að setja stoðirnar saman en það er gertækasta breytingin. 

Aðrar breytingar voru að gera Evrópusambandið lýðræðislegra með 

því að auka völd Evrópuþingsins  með samákvörðunarferli (e. co-

decision procedure) við að móta nýjar löggjafir til jafns við 

ráðherraráðið, fækka á þingmönnum á Evrópuþinginu, auka beinan 

þátt borgara við ákvörðunartöku og auka eftirlit þjóðþinga með 

nálægðarreglunni (e. the principle of subsidarity). Unnið er að því að 

gera sambandið skilvirkara með því að setja einn talsmann í utanríkis- 

og varnamálum í stað tveggja, taka upp samstarf þriggja aðildarríkja 

með formennsku leiðtogaráðs og breyta atkvæðavægi ríkja eftir 

íbúafjölda.  

Áður en að sáttmálinn tekur gildi verða þjóðþing allra aðildarríkjanna 

að samþykkja samninginn og er það undir ríkjunum komið hvort 

sáttmálinn fari undir þjóðaratkvæðagreiðslu eða verði afgreiddur á 

þingi (Fastanefnd framkvæmdastjórnar ESB fyrir Ísland og Noreg, 

e.d.b). Írar voru þeir einu sem settu sáttmálann í 

þjóðaratkvæðagreiðslu og var tillagan felld en athugasemdirnar sem 

settar voru fram voru teknar fyrir hjá ráðherraráðinu í desember 2008 

og er stefnt að sáttmálinn gangi í gegn fyrir lok árs 2009 (Council of 

the European union, 2008, bls.2).  

3.2 Stofnanir Evrópusambandsins  
Evrópusambandið er sett saman af fimm formlegum stofnunum. Þar 

sem hluti samstarfsins er yfirþjóðlegur hafa aðildarríki 

Evrópusambandsins komið sér saman um afmörkuð svið þar sem 

stofnanir ESB hafa völd til að taka ákvarðanir sem aðildarríkjum ber 

að fylgja. Tvær ráðgefandi nefndir eru að auki og einnig hefur 

Seðlabanki Evrópu mikilvægu hlutverki að gegna (Eiríkur Bergmann 

Einarsson, 2003, bls.45) 

3.2.1 Evrópuþingið (e. European Parliment) 
Evrópuþingið er samansett af kjörnum fulltrúum aðildarríkjanna og 

eru þeir kosnir til fimm ára í senn í beinni kosningu. Fjöldi fulltrúa frá 

hverju aðildarríki fer eftir fjölda íbúa hvers ríkis t.a.m. hefur 

Þýskaland 99 sæti á þinginu á meðan Malta hefur 5 sæti,  á þinginu 

starfa 785 fulltrúar fyrir aðildarríkin 27 (European Parliament, e.d.c). 

Þann 4 – 7. júní þessa árs munu borgarar Evrópusambandsins ganga til 

kosninga og kjósa fulltrúa sína á  Evrópuþingið (European Parliament, 

e.d.a). Fulltrúarnir skipta sér niður eftir pólitískum skoðunum en ekki 

þjóðerni . Sjö pólitískir flokkar starfa á þinginu en þeir eru evrópski 

þjóðarflokkurinn og evrópskir demókratar (EPP-ED), flokkur 

evrópskra sósíalista (PSE), evrópski frjálslyndi demókrataflokkurinn 

(ALDE), bandalag fyrir Evrópu þjóðanna (UE�),  evrópski 

græningjaflokkurinn og evrópska frelsisfylkingin (G-EFA), evrópski 

vinstriflokkurinn og norræna vinstri-græna bandalagið (GUE-�GL) og 

bandalag sjálfstæðra demókrata í Evrópu (ID) (European Parliament, 

e.d.b). Einnig eru nokkur sæti með óflokksbundna fulltrúa.  Þingið 

deilir valdi sínu með ráðherraráðinu, að því leyti er það ólíkt 

þjóðþingum aðildarríkjanna. Vald þingsins fer eftir þeim málefnum 

sem til umræðu eru en þegar ákvarðanirnar eru teknar með 

samákvörðunarferli (e. Co- decision procedure) er vald þingisins jafnt 

á með ráðherraráðinu. Fjárlög Evrópusambandsins þurfa að vera 

samþykkt af þinginu og beitir það sér á þessu sviði til að hafa áhrif á 

alla þá málaflokka er krefjast útgjalda. Evrópuþingið starfar í Brussel 

og Strassbourg (Fastanefnd framkvæmdarstjórnar ESB fyrir Ísland og 

Noreg, e.d.a).   

3.2.2 Ráðherraráðið  (e. Council of the European Union) 
Ráðherraráðið fer með löggjafavald sambandsins ásamt 

Evrópuþinginu. Fulltrúar ríkisstjórna aðildarríkjanna sitja í 

Ráðherraráðinu og er skipað einum ráðherra hvers ríkis á hverju 

málefnasviði fyrir sig. Til dæmis funda landbúnaðarráðherrar um 

landbúnaðarmál, sjávarútvegsráðherrar um sjávarútvegsmál o.s.frv. 

Hvert aðildarríki hefur einn fulltrúa í ráðinu óháð íbúafjölda þess. 

Ákvörðunartaka ráðsins getur farið fram með þrennskonar hætti eftir 

því hvaða málefni eru til umfjöllunar, ákvarðanirnar verða annað hvort 

að vera með einróma samþykki (100% atkvæða), auknum meirihluta 

(73,9% atkvæða) eða einföldum meirihluta (51% atkvæða). Vægi 

atkvæðanna fer þó eftir stærð ríkisins t.a.m hafa Bretland, Frakkland, 

Þýskaland og Ítalía 29 atkvæði hvert en Malta, Lúxemborg, Kýpur og 

Lettland 3 – 4 atkvæði hvert.  

Innan ráðherraráðsins er leiðtogaráðið en í því sitja forsetar og/eða 

forsætisráðherrar aðildarríkjanna. Leiðtogaráðið tekur mikilvægar 

pólitískar ákvarðanir og mótar pólitíska framtíðarstefnu sambandsins. 

Ráðið leysir einnig úr ágreiningsmálum sem ekki hefur tekist að leysa 

úr meðal ráðherranna. Leiðtogaráðið hittist fjórum sinnum á ári í 

Brussel ásamt formanni framkvæmdarstjórnar ESB.  

Aðildarríkin skipta með sér formennsku í ráðherraráðinu og er hvert 

aðildarríki sex mánuði í senn með formennsku (Fastanefnd 

framkvæmdarstjórnar ESB fyrir Ísland og Noreg, e.d.a). 

3.2.3 Framkvæmdarstjórnin (e. European Commission) 
Framkvæmdarstjórnin er skipuð 27 fulltrúum sem tilnefndir eru af 

aðildarríkjunum og samþykktir af þinginu. Framkvæmdastjórnin er 

aðaldrifkrafturinn innan ESB og fer með framkvæmdarvald 

sambandsins. Hún sér um að vernda hagsmuni Evrópusambandsins 

gangvart aðildarríkjunum sjálfum sem og öðrum ríkjum og tryggja að 

sameiginlegi markaðurinn virki sem skyldi. Framkvæmdastjórnin er 

verndari sáttmála ESB og sér um að þær skuldbindingar sem 

sáttmálarnir ákvarða séu uppfylltar. Framkvæmdarstjórnin hefur 

einnig það hlutverk að koma fram fyrir hönd ESB gagnvart öðrum 

ríkjum og samtökum og hefur framkvæmdarstjórnin umboð til 

samningagerða við önnur ríki. Forseti framkvæmdastjórnarinnar er 

kosinn til fimm ára í senn (Fastanefnd framkvæmdastjórnar ESB fyrir 

Ísland og Noreg, e.d.a) og situr stjórnin í skjóli þingsins en þingið 

getur sett framkvæmdastjórnina af í heilu lagi ef tilefni þykir til 

(Eiríkur Bergmann Einarsson, 2003, bls.45).  

3.2.4 Evrópudómstóllinn (e. Court of justice) 
Dómstóllinn er skipaður einum dómara frá hverju aðildarríki og eru 

þeir skipaðir til sex ára í senn. Sér hann um að dæma hvort sáttmálar 

sambandsins séu framkvæmdir í aðildarríkjunum í samræmi við lög 

og reglur. Dómstóllinn hefur einnig það hlutverk að dæma í 

ágreiningsmálum milli aðildarríkja ESB, stofnanna ESB og 

aðildarríkja og milli einstaklinga og ESB. Dómstóllinn hefur 

ráðgefandi hlutverk fyrir dómstóla aðildarríkjanna til að tryggja jafna 

túlkun á lagareglum ESB (Eiríkur Bergmann Einarsson, 2003, bls.53). 

3.2.5 Seðlabanki Evrópu (e. European Central Bank) 
Seðlabanki Evrópu er staðsettur í Frankfurt og fer hann með 

peningamálastefnu þeirra aðildarríkja sem eru þátttakendur í 

myntbandalaginu, annars er efnahagstjórnin í höndum aðildarríkjanna. 

Stefna seðlabankans er að halda verðlaginu stöðugu á myntsvæðinu en 

það er mælt í sameiginlegri vísitölu neysluverðs (e.Harmonised Index 

of Consumer Prices (HICP)) á myntsvæðinu og er markmiðið að 

halda henni fyrir neðan tvö prósent (European Central Bank, e.d.b).  

4. Héraðaskipting  ESB 
Evrópusambandið skiptir hverju aðildarríki upp í smærri einingar til 

að hafa eins einfaldar og jafnar skiptingar á landsvæðum og mögulegt 

er fyrir vinnslu á tölfræðilegum upplýsingum um héruð ESB. 

Tölfræðistofnun Evrópu (e. EUROSTAT) sér um að flokka aðildarríki 

ESB ásamt EFTA ríkjunum og væntanlegum aðildarríkjum upp í 

tvennskonar svæði, annars vegar NUTS svæði og hinsvegar LAU 

svæði (Eurostat, 2008c). Ríkjunum er skipt upp í fimm stjórnsýslustig 

þ.e. þrjú NUTS stig og tvö LAU stig og er þetta ekki í samræmi við 

stjórnsýsluskipan allra aðildarríkjanna. Flest hafa þau þrjú til fimm 

stjórnsýslustig (Eurostat,2008d). 

 

4.1 NUTS svæði (e.Nomenclature of Territorial Units for 
Statistics) 

Mismunandi viðmið eru notuð til að skipta landsvæðum í héruð og er 

þeim skipt niður eftir venjulegum og greinandi viðmiðum. Venjuleg 

viðmið eru þau landsvæði/sveitarfélög sem sett eru saman vegna 

pólitísks vilja eða ef þau hafa takmarkaða getu ein og sér til að sjá til 

þess að verkefni sem samfélagið krefst af þeim séu efnd eru þau 

sameinuð,  ef nægjanlegur fólksfjöldi næst til að framkvæma þessi 

verkefni  á skilvirkan og hagkvæman hátt eru svæðin sameinuð. Auk 

þess geta aðrir þættir orðið til sameiningar t.d sögulegir og 

menningarlegir þættir. Með greinandi viðmiði er átt við að svæði eru 

sett saman eftir landfræðilegu  eða félagslegu- og hagrænu viðmiði þ.e 

svæðin hafa eitthvað sameiginleg t.d eru með samskonar gerð 

jarðvegs, svæðin eru einsleit eða hagkerfi svæðanna mynda heild. 

Nomenclature of Territorial Units for Statistics (NUTS)  flokkunin er 

stigskipt og skiptir aðildarríkjum upp í þrennskonar stig. NUTS 1 

landsvæði og er því síðan skipt upp í NUTS 2 landsvæði sem er svo 

aftur skipt í NUTS 3 landsvæði (Eurostat, 2008a). Til að útskýra það 

nánar þá skiptist Finnland ásamt Álandseyjum niður í tvö NUTS 1 

svæði, fimm NUTS 2 svæði og tuttugu NUTS 3 svæði (Eurostat, 

e.d.d). 

Tafla 1.Viðmiðunar íbúafjöldi fyrir NUTS svæði 

Stig Lámark Hámark 

NUTS1 3milljónir 7 milljónir 

NUTS2 800 000 3 milljónir 

NUTS3 150 000 800 000 

                                                                           (Eurostat, 2008a)  

 

NUTS svæðin benda til stórra eininga líkt og fylkja eða héraða. Reynt 

er að hafa héruð að svipaðri stærð í sama NUTS stigi en það er þó 

ekki alltaf hægt.  Meðalstærð NUTS 1 héraða í Evrópu í km2 er 

44.335 km2 en minnsta NUTS 1 héraðið í Evrópu mælt í km2 er í 

Belgíu alls 161 km2 að stærð og það stærsta er í Finnlandi alls 302.946 

km2 (Eurostat, 2008f). Hvað varðar fólksfjölda í héruðunum er álíka 

mikill munur, þannig er fámennasta NUTS 2 héraðið er í  Finnlandi 

með 27.000 íbúar og það fjölmennasta í Frakklandi með 11.360.000 

íbúa en meðalfjöldi íbúa  í NUTS 2 héruðum Evrópu er 1.819.000 

íbúar (Eurostat, 2008g).   

Eurostat hefur gert byggðakort fyrir Ísland og er landinu skipt niður í 

eitt NUTS 1 svæði (IS0), eitt NUTS 2 svæði (IS00) og tvö NUTS 3 

svæði eða höfuðborgarsvæðið (IS001) og landsbyggðin (IS002) 

(Eurostat, 2008e). Til samanburðar má nefna að Möltu er skipt niður í 

sömu NUTS einingar og Íslandi, þ.e. eitt NUTS 1, eitt NUTS 2 og tvö 

NUTS 3 héruð (Eurostat, e.d.d).   

Skv. greinargerð  sem Anna G. Björnsdóttir og Anna Margrét 

Guðjónsdóttir ( 2009, bls.9) gerðu  fyrir Samband íslenskra 

sveitarfélaga kemur fram að úthlutun byggðastyrkja er að mestu leyti 

byggð á NUTS 2 og því er mikilvægt að fá sem flest NUTS 2 héruð 

samþykkt. 

My

nd 1. Skipting landsins í NUTS 3 svæði þ.e. höfuðborgarsvæðið og 

landsbyggðin. 

                                                                                     (Eurostat, e.d.c) 

4.2 LAU svæði (e.Local Administrative Units) 
Local Administrative Units (LAU) svæði eru stigskipt líkt og NUTS 

svæðin en þau skiptast í LAU 1 og LAU 2. Svæðin eru fjórða og 

fimmta stig stjórnsýsluskipunarinnar og vísa til minni eininga eða 

sveitarfélaga (Eurostat, 2008b). Ísland er skilgreint með átta LAU 1 

svæði þ.e. landsvæði og sjötíu og níu  LAU 2 svæði eða sveitarfélög 

(Eurostat, 2008e).  

 

Tafla 2. Fjöldi svæða innan ESB eftir stigskiptingu árið 2007 

NUTS 1   NUTS 2   NUTS 3   LAU 1   LAU 2  

          97              271           1.303           8.398           121.601      

   (Eurostat, 2008d) 

5. Byggðarstefnan ESB 
Mikill efnahagslegur og félagslegur mismunur er í Evrópu og jókst 

hann verulega við síðustu stækkun sambandsins þegar lönd í Austur-

Evrópu gengu í sambandið. Munurinn eykst enn meira þegar litið er til 

héraða Evrópu. Árið 2006 var héraðið Nord-est í Rúmeníu með 25% 

af meðaltali vergrar landsframleiðslu (VLF) á hvern íbúa á 

jafnvirðisgildi fyrir aðildarríkin 27 en héraðið hafði lægsta VLF á 

hvern íbúa allra héraða í Evrópu. Héraðið sem hafði mesta VLF á 

hvern íbúa var Inner London á Bretlandi en héraðið hafði 336% af 

meðaltali aðildarríkjanna 27 (Eurostat, 2009). Byggðarmál 

Evrópusambandsins eru mjög viðamikil og eitt af stóru markmiðum 

sambandsins er að jafna efnahagslega og  félagslega stöðu héraða. 

Einnig er unnið að því að auka atvinnumöguleika sér í lagi í héruðum 

með hnignandi  iðnað, sem berjast við langtímaatvinnuleysi og efla 

þróun í dreifbýlum héruðum (European Commission,2007,bls.10).  

Byggðarstefnan hefur þróast mikið undanfarin 50 ár en hana má rekja 

aftur til Rómarsáttmálans þegar evrópska efnahagsbandalaginu var 

komið á fót. Unnið var að jöfnunaraðgerðum til að minnka bilið á 

milli héraða en aðgerðir sambandsins einblíndu á einn atvinnuveg í 

einu og voru því ekki nægilegar áhrifaríkar en eftir að aðlögunarstefna 

(e. Cohesion Policy) var tekin upp árið 1986  með það að leiðarljósi að 

aðstoða fátækustu og vanþróuðustu héruðin að ná þeim þróaðri, var 

unnið með héruðunum að þeim möguleikum sem bjuggu í umhverfinu 

til að skapa langvarandi og fjölbreytt úrræði. Var stefnan hugsuð  til 

að koma til móts við þau lönd sem bjuggu við lökustu skilyrðin og var 

þá helst verið að hugsa til þeirra landa sem nýverið gengu í sambandið 

þ.e. Grikkland, Portúgal og Spánn og gildistöku sameiginlega innri 

markaðarins nokkrum árum síðar.  

Aðildarríkin hafa sína eigin byggðastefnu og mynda þannig með 

byggðarstefnu ESB heild sem stuðlar að þróun mismunandi hluta 

landsins. Til að byrja með voru áætlanirnar gerðar til fimm ára í senn 

en árið 2000 var í fyrsta sinn gerð áætlun til sjö ára. 

ESB stendur frammi fyrir mörgum ögrandi verkefnum og með nýjustu 

aðgerðaráætlun sinni fyrir árin 2007 – 2013 reynir sambandið að 

takast á við þessi verkefni. Byggðaáætlanir eru áhöld sem stjórnvöld 

hafa til að koma byggðastefnu sinni í framkvæmd. Samhliða því að 

styrkja efnahagslega og félagslega samstöðu innan sambandsins 

stendur sambandið frammi fyrir því að horfast í augu við verkefni sem 

stafa af efnahagslegri endurskipulagningu vegna hnattvæðingarinnar, 

opnara viðskiptaumhverfi, áhrifum tæknibyltingarinnar, þróunar 

þekkingariðnaðarins, hækkandi meðalaldurs og aukins innflutnings 

fólks á ESB svæðið (European Commission, 2007a, bls.6). 

Styrktarsjóðirnir munu veita styrki til verkefna sem eru til þess fallin 

að aðstoða við markmiðasetningu Lissabon og Gothenburg 

áætlunarinnar en það markmið felur í sér að sambandið ætlar að vinna 

að auknum vexti og atvinnu innan sambandsins og skín markmiðið í 

gegnum byggðaáætlunina. Hvert ríki gerir umbóta og aðgerðaráætlun, 

hvernig það ætlar að vinna að Lissabon markmiðunum og nær hver 

áætlun til þriggja ára (European Commission, e.d.c). Forgangsmál 

sambandsins eru rannsóknir og tækniþróun, nýsköpun og 

atvinnufyrirtæki (e.spirit of enterprise), þekkingariðnaður, samgöngur, 

orka, umhverfisvernd auk fjárfestinga í mannauði, stefnumál 

starfsmannamarkaða og auka hæfni starfsmanna og fyrirtækja til 

aðlögunar (European Commission,2007a, bls.8). 

Í byggðastefnunni fyrir árin 2007 – 2013 geta öll héruð sambandsins 

nýtt sér byggðastyrkina, ef héraðið fellur ekki undir samleitni 

markmiðið þá fellur það undir svæðisbundna samkeppnishæfni og 

vinnumarkaðsmálsmarkmiðið. Með því er sambandið ekki einungis að 

styrkja veikustu héruðin heldur gera sterku héruðin sterkari.  

5.1 Markmið byggðastefnunnar 
Frá árinu 1988 hefur sambandið sett upp markmið sem unnið er að  í 

gegnum byggðastefnuna, markmiðunum er skipt niður í flokka eftir 

því hversu þróað /stætt aðildarríkið eða héraðið er. Héruð geta heyrt 

undir fleira en eitt markmið og haft því aðgang að fleiri en einum sjóð. 

Gerðar voru skipulagsbreytingar sem einfalda vinnslu með markmið 

byggðáætlunarinnar og styrktarsjóði hennar þegar áætlunin fyrir árin 

2007 – 2013 var gerð. Markmiðunum hefur verið fækkað í gegnum 

árin og þau skilgreind frekar en meginþema þeirra hefur þó haldist 

óbreytt og voru í raun nokkur þeirra sameinuð og þeim fækkað úr 

fimm niður í þrjú. Nýju markmiðin sameina hlutverk markmiða 1,2 og 

3 frá árunum 2000 – 2006 ásamt frumkvæðisverkefnunum Interreg III, 

Equal og Urban II. Interreg áætlunin hefur verið sameinuð þriðja 

markmiðinu um svæðasamstarf en Equal og Urban áætlunirnar 

sameinaðar við samleitnimarkmiðið og samkeppnishæfni markmiðið 

eða fyrsta og annað markmið. Sjóðunum hefur einnig verið fækkað úr 

sex í þrjá (European Commission, 2007a, bls. 10 - 11) 

 
 
 

 

 

 

 

 

 

 

 

 

 

 

 

 

 

 

 

 

Mynd 2. Uppbygging markmiða byggðastefnunnar. 

5.1.1 Samleitni markmið (e.convergence objective) 
Samleitni markmiðið miðar að því að örva efnahagsstarfsemi í þeim 

löndum eða héruðum sem hafa VLF á íbúa á jafnvirðisgildi (e. 

Purchasing Power Parity) undir 75% af meðaltali 

Evrópusambandsins1 (European Union,2008a,bls.23). Sjónum er beint 

að nýsköpun og þekkingariðnaði, hæfni efnahagslegra- og félagslegra 

breytinga, verndun umhverfisins og bættri stjórnsýslu. Þau héruð sem 

falla undir skilmála markmiðsins eins og fram kemur að ofan eru 

NUTS 2  héruð með VLF undir 75 % af meðaltali sambandsins. 

Aðildarríki sem hafa vergar þjóðartekjur (VÞT) á íbúa á jafnvirðisgildi 

undir 90% af meðaltali sambandsins fá styrk úr aðlögunarsjóðnum. 

Þau héruð eða aðildarríki sem hefðu fallið undir skilmálana ef mörkin 

að meðaltali hefði verið miðað við þau 15 ríki sem voru aðilar að 

sambandinu til 2004, geta sótt um millibilsstyrki sem minnka til ársins 

2013 (European Commission, 2007a, bls.13).  

Markmiðið fær 81,54 % eða 283 milljarða evra af fjárlögum 

uppbyggingarsjóðanna til ráðstöfunar og fara 70 % af þeirri fjárhæð til 

aðlögunarsjóðsins (European Commission, 2008k). Til að mæta 

Lissabon markmiðum sínum fara 65% af fjármagninu til verkefna 

tengdum vexti og atvinnumálum innan ESB (European Union, 2007, 

bls.4). 

Pólland fær langstærstan hluta framlagsins úr samleitnimarkmiðinu 

bæði hvað varðar framlagið úr aðlögunarsjóðnum sem veitt er til landa 

sem hafa VÞT undir 90%  og frá byggðaþróunar- og félagsmálasjóði 

sem veita NUTS 2 héruðum sem eru með VLF undir 75% af meðaltali 

aðildarríkjanna. Pólland fær 22.176 milljónir evra sem samsvara 

rúmum 3.747 milljörðum íslenskra króna úr aðlögunarsjóðnum og 

44.377 milljónir evra  eða  7.499 milljarða króna úr byggðaþróunar- 

og félagsmálasjóði yfir sjö ára tímabil sem áætlunin nær yfir. Auk 

Póllands fá Tékkland, Spánn, Ungverjaland og Portúgal yfir 20.000 

                                                
1 Meðaltalið fyrir núverandi byggðaáætlun er EU 25 þar sem Búlgaría og Rúmenía urðu ekki aðildarríki 
fyrr en árið 2007, stuðst var við tölur frá árunum 2000 – 2002 við athugun á hvort héruð falli undir 
samleitni markmiðið.  

milljónir evra hvert vegna samleitnimarkmiðsins2. Einnig fá átta ríki 

greidda millibilsstyrki og fær Grikkland 46% af heildarupphæðinni 

sem sett er í millibilsstyrkina eða 6.458 milljónir evra (European 

Commission, e.d.a).   

VLF á hvern íbúa á jafnvirðisgildi í ofangreindum löndum hafa 

hækkað á árunum 2004 – 2006  nema í Ungverjalandi þar sem VLF á 

hvern íbúa á jafnvirðisgildi hefur lækkað um 0,4 úr 64,0 í 63,63. Mest 

var hækkunin í Grikklandi eða um 9,3 úr 84,8 í 94,1 en önnur lönd 

hækka um 1,6 – 3,4 (Eurostat, 2007; Eurostat, 2009). 

5.1.2 Svæðisbundin samkeppnishæfni og vinnumarkaðsmál (e.regional 
competitiveness and employment)                                                                                                     

Svæðisbundin  samkeppnishæfni og vinnumarkaðsmál markmiðið,  

hér eftir verður talað um samkeppnishæfnimarkmið. Miðar að því að 

styrkja samkeppnishæfni og auka aðdráttarafl  héraða og efla 

atvinnuþróun svæðanna. Unnið verður að þessum markmiðum með 

því að efla nýsköpun, þekkingariðnað, frumkvöðlastarf, 

umhverfisvernd og auðvelda aðgengi auk þess sem sköpuð verða fleiri 

og betri störf með því að aðlaga vinnuafl og fjárfesta í mannauði 

(European Commission, 2008k).  

Öll þau NUTS 1 og NUTS 2 héruð sem falla ekki undir samleitni 

markmiðið eða millibilsstyrkina heyra undir þetta markmið. 

Millibilsstyrkir eru veittir þeim NUTS 2 héruðum sem voru með VLF 

undir 75% í markmiði 1 fyrir árin 2000 – 2006 en hafa náð upp fyrir 

meðaltal aðildarríkjanna 154 (e. phasing-in objective) (European 

Commission, 2007a, bls.18). Markmiðið fær 15,95 % eða 54,96 

milljarða evra af fjárlögum uppbyggingarsjóðanna fyrir árin 2007-

2013 (European Commission, 2008h) og mun 82% af fjármagninu 

fara til að mæta Lissabon markmiðunum (European Union,2007, 

bls.4).   

                                                
2 Þá er tekið bæði greiðslur úr aðlögunar-,  byggðaþróunar- og félagsmálasjóði til aðildarríkjanna 
3 Meðaltal Aðildarríkjanna 27 (EU 27) er sett í 100 
4 Austurríki, Belgía, Bretland, Danmörk, Finnland, Frakkland, Grikkland, Holland, Írland, Ítalía, 
Lúxemborg, Portúgal, Spánn, Svíþjóð og Þýskaland 

Spánn, Ungverjaland, Ítalía og Bretland fá  hæstu millibilsstyrkina til 

þeirra NUTS 2 héraða sem uppfylla skilyrðin að styrknum en samtals 

fá þessi lönd 78% af heildarupphæðinni eða 8.923 milljónir evra. 

Spánn fær stærsta hluta þessarar upphæðar samtals 4.955 milljónir 

evra. Frakkland er hæsti styrkþeginn þegar kemur að markmiðinu 

sjálfu og fær 10.257 milljónir evra en Þýskaland og Bretland fylgja 

þar á eftir með 9.409 og 6.014 milljónir evra (European Commission, 

e.d.a).   

5.1.3 Svæðasamstarf (e.European Territorial Cooperation) 
Svæðasamstarfs markmiðið er byggt á Interreg áætluninni og er 

markmiðinu skipt niður í þrjá hluta en styrkir eru veittir fyrir samstarf 

milli héraða yfir landamæri,  milliríkjasamstarf og samstarf á milli 

héraða þvert á Evrópu (European Union, 2008a,bls.23).  Þau héruð 

sem falla undir þetta markmið geta einnig notið stuðnings úr 

samleitni- og samkeppnishæfni markmiðunum.  

Svæðasamstarfið vinnur að því að styrkja sameiginlegar lausnir hjá 

yfirvöldum mismunandi landa á vettvangi þróunar á  þéttbýlis-, 

landsbyggðar- og strandhéruðum, þróunar efnahagslegra tengsla og 

stofnun lítilla og miðlungs fyrirtækja. Því eru rannsóknir, þróun, 

þekkingariðnaður, lágmörkun á áhættu og samþætt vatnsstjórnun 

miðdepill samstarfsins (European Commission, 2007a, bls.20).  

Uppbyggingasjóðirnir munu veita 2,52% af fjárlögum sínum eða 8,72 

milljarðar evra til markmiðsins (European Commission, 2008h). Þau 

héruð sem  hlotið geta aðstoð úr samstarf yfir landamæri eru NUTS 3 

héruð sem  liggja að sameiginlegum landamærum,  jaðarsvæðum og 

héraða sem liggja ekki lengra en 150 km frá sjó (European 

Commission, 2007a, bls.20). Margt kemur til greina þegar fundinn er 

grunnur fyrir samstarfi á milli héraða, styrkhæf verkefni eru allt frá 

því að styrkja tengsl á milli þéttbýlis- og dreifbýlissvæða, endurbæta 

samgöngur og samskiptakerfi, endurbæta sameiginlega stjórnun 

náttúruauðæfa og þróa sameiginlega notkun á grunngerð (European 

Commission,2008b).  

Samstarf héraða yfir landamæri hafa skilgreint 52 undiráætlanir sem 

fela í sér samstarf á milli ákveðinna svæða (European 

Commission,2008e) og renna 6,44 milljarðar evra til styrktar þeirra. 

Öll héruð Evrópusambandsins hafa aðgang að seinni tveimur hlutum 

markmiðsins en þó ber að geta að í milliríkjasamstarfinu verða 

héruðin að vinna með aðildarríkjunum og hafa 13 samstarfssvæði 

verið. Til samstarfsins mun Byggðaþróunarsjóður setja 1,8 milljarð 

evra (European Commission, 2008k). Áætlunin gerir héruðum 

aðildarríkja á vissum svæðum kleift að starfa saman við nýsköpun og 

rannsóknir, umhverfi og þá sér í lagi vatnsauðlindir, aðgengi 

fjarskiptakerfa og sjálfbæra þróun dreifbýlissvæða (European 

Commission,2008g). Norðurslóðaráætlunin er undiráætlun  

milliríkjasamstarfsins og verður nánar fjallað um þá áætlun hér að 

neðan.  

Síðasti hluti markmiðsins er samstarf á milli héraða  og er í raun 

interreg IVC áætlunin ásamt undiráætlunum hennar. Öll aðildarríki 

hafa tækifæri til að nýta sér þær 445 milljónir evra (European 

Commission, 2008e) sem í boði eru auk nokkurra ríkja utan 

sambandsins en ríkin sem standa utan sambandsins þurfa sjálf að 

greiða fyrir aðild sína að samstarfinu.  

Öll aðildarríkin fá hluta af styrknum til svæðasamstarfsins en hann 

skiptist þó misjafnlega á milli landa. Stærstu styrkirnir renna til 

Frakklands, Þýskalands og Ítalíu en þeir eru á bilinu 851 – 872 

milljónir evra á hvert ríki (European Commission, e.d.a).   

5.1.4 Norðurslóðaáætlunin (e. Northern Periphery Programme (NPP)) 
Norðurslóðaáætlunin var hluti af Interreg IIIB áætluninni árið 2000 – 

2006 en hefur verið sett undir svæðasamstarfs markmiðið fyrir árin 

2007 – 2013 og er nú ein af þrettán áætlunum um milliríkjasamstarfs. 

Norðurslóðaáætlunin fyrir árin 2007 – 2013 er ætluð til að aðstoða 

jaðarsvæði í norðanverðri Evrópu að þróa möguleika sína í 

efnahagslegum, félagslegum og umhverfismálum með 

samstarfsverkefnum yfir landamæri sem fyrirtæki, ríkisstofnanir, 

sveitarfélög, félagasamtök, atvinnuþróunarfélög, háskólar og 

rannsóknarstofnannir geta verið hluti af og er sérstök áhersla lögð á 

samstarf milli atvinnulífs, háskóla og rannsóknastofnanna 

(Byggðastofnun, 2007b).  Mörg svæði í Norðurhluta Evrópu hafa 

erfiða veðráttu, fjarlægðir á milli byggða eru langar og svæðin mjög 

strjálbýl.  Áætlunin mun hafa það sem forgangsverkefni að auka 

nýsköpun, samkeppnishæfni fyrirtækja, aðgengi að upplýsingum, 

samskiptatækni og samgöngur og eru þau flokkuð sem 

forgangsverkefni 1 í áætluninni. Forgangsverkefni 2 eru sjálfbær 

þróun svæðanna, styrking samvirkni umhverfisverndar og vaxtar og 

styrkja tengslin á milli þéttbýlis- og dreifbýlissvæða auk arfleið 

svæðanna.  Norðurslóðaáætlunin nær yfir stórt svæði og koma 

þátttakenndur hennar frá Finnlandi, Írlandi, Norður- Írlandi, Bretlandi 

og Svíþjóð auk ríkja sem ekki eru aðilar að Evrópusambandinu en þau 

eru Færeyjar, Grænland, Ísland og Noregur (North Periphery 

Programme, e.d.).   

Í hverju einstaka verkefni þurfa að minnsta kosti að vera þrír 

samstarfsaðilar frá jafnmörgum löndum og verður eitt að vera 

aðildarríki ESB (byggðastofnun, 2007b). Áætlunin heyrir undir 

byggðaþróunarsjóðinn og útdeilir hann 45 milljónum evra til 

samstarfsverkefna og þar af fara 35,115 milljónir evra til 

aðildarríkjanna og 10,155 milljónir evra er framlag ríkja utan 

sambandsins (North Periphery Programme, e.d.). Framlög Íslands geta 

aldrei verið hærri en 50% af heildarkostnaði einstakra verkefna 

(Byggðastofnun, 2007b).  

Ákveðið var í byggðaáætlun fyrir árið 2006 – 2009 að íslenska ríkið 

greiddi 400.000 evrur árlega fyrir aðild að áætluninni þegar sú 

ákvörðun var tekin að stóð gengi íslensku krónunnar gagnvart evrunni 

í  kringum 100 krónum en nú hefur gengið hækkað allverulega og 

stendur í tæpum 169 krónum og er því árlegt þátttökugjald komið í 

tæpar 68 milljónir króna. Lagt er til í byggðaáætlun fyrir árin 2010 – 

2013 að Ísland verði áfram þáttakandi í áætluninni en hver árlegt 

ráðstöfunarfé fyrir það tímabil ræðst ekki fyrr en Alþingi hefur 

samþykkt áætlunina og fjármögnun þess, því er þátttakan nú með 

fyrirvara um samþykki Alþingis (Þórarinn Sólmundarson, munnleg 

heimild, 20.apríl 2009). 

Norðurslóðaáætlunin er eina áætlun ESB í byggðamálum sem Ísland 

hefur aðgang að og nú þegar hefur Ísland verið þáttakandi í  28 

verkefnum á árunum 2003 – 2007 . Heildarfjármagn sem lagt hefur 

verið til þessara verkefna er rúmir 2,4 milljarðar íslenskra króna og 

hlutur Íslands rétt rúmar 292 milljónir (Byggðastofnun, e.d.).  

Fjölmargar umsóknir hafa borist vegna þátttöku í áætluninni en nú 

þegar hafa níu verkefni verið samþykkt og sjö umsóknir liggja fyrir en 

ákvörðun verður tekin nú í lok maí (Þórarinn Sólmundarson, munnleg 

heimild, 20.apríl 2009). 

 

5.2 INTERREG IVC 
Interreg áætlunin hefur verið starfhæf síðan 1990 við góðan árangur. 

Áætlunin hafði A,B og C hluta en gerðar hafa verið breytingar fyrir 

árið 2007 og voru A og B hlutar áætlunarinnar samtvinnaðir 

svæðasamstarfsmarkmiðinu og stendur C hlutinn eftir sem 

undiráætlun fyrir samstarf milli héraða, þriðja og síðasta hluta 

markmiðsins. Undir  interreg IVC  eru svo þrjár undiráætlanir, urbact 

II, espon, interact II .  

Interreg IVC er hugsað fyrir héruð og sveitarfélög sambandsins við að 

deila þekkingu sinni og reynslu, forgangsverkefni áætlunarinnar snúa 

að nýsköpun og þekkingariðnað auk verkefnum tengdum umhverfi og 

lága mörkun áhættu (Interreg IVC, e.d.a). Öll aðildarríki ESB geta 

tekið þátt í áætluninni ásamt Noregi og Sviss. Verkefnin fela í sér 

samstarf á milli fulltrúa að minnsta kosti þriggja ríkja og þar af verða 

að vera tveir frá aðildarríki (Interreg IVC, e.d.b). Áætlunin heyrir 

undir byggðaþróunarsjóðinn og mun hann veita 321 milljón evra til 

samstarfsins (European Commission, 2008f). 

5.2.1 URBACT II 

Áætlunin miðar að því að evrópskar borgir skiptast á þekkingu sinni 

og reynslu á öllum málefnum tengdum sjálfbærri þróun þéttbýlis. 

Áætlunin skiptist í þrjú svið til að skapa umræður og auka skilvirkni á 

þekkingaryfirfærslu og við skipulagningu á fjármögnun verkefna. 

Sviðin eru sköpun vaxtar og atvinnu,  félagsleg framþróun (e.social 

inclusion) og stjórnun auk sjálfbærrar þróunar þéttbýlis (Urbact, 

e.d.c). Skiptast sviðin síðan í þemastöðvar (e.Thematic �etworks),  

hraðvirkasta leiðin (e.Fast track label) og starfshópa (e.Working 

Groups).   

Þemastöðvarnar fela í sér 8 – 12 samstarfsaðila frá að minnsta kosti  

þremur mismunandi aðildarríkjum eða ríkjum sem hafa leyfi til að 

taka þátt í áætluninni. Ein borg er leiðandi í samstarfinu og samhæfir 

hún alla þátttakendur samstarfsins með aðstoð sérfræðings. Hver 

þemastöð getur haft allt að þrjá samstarfsaðila sem ekki eru borgir 

þ.e.a.s. héraðsstjórnir, sveitarstjórnir, háskólar og rannsóknasetur. 

Þessir samstarfsaðilar verða þó að vera frá þremur mismunandi 

löndum. Samstarfið má að hámarki ná til þriggja ára. Heildarfjárhæð 

hverrar þemastöðvar á að vera á bilinu 300.000 – 710.000 evra og 

fjármagnar byggðaþróunarsjóður verkefnin ásamt framlögum frá 

ríkjum. Á árunum 2007-2010 á eftirlitsnefnd eftir að setja upp og 

samþykkja 46  þemastöðvar (Urbact, e.d.b).  

Hraðvirkasta leiðin er tæki sem notað er innan skipulags um 

efnahagsbreytingar fyrir héruð (e. Regions for Economic Change) og 

er þetta ný áætlun sem sett var af stað fyrir árin 2007-2013.  Markmið 

áætlunarinnar er að byggja á niðurstöðum sem fengnar hafa verið með 

samstarfi milli héraða til að skapa samvirkni á milli 

aðlögunarstefnunnar og annarra sameiginlegra stefnumála ESB 

(Urbact, e.d.a).  

Starfshópar leiða saman opinberar stofnanir, þannig leiðir ein stofnun 

6-8 samstarfsstofnanir frá þremur mismunandi ríkjum ásamt 

sérfræðingi og þurfa í það minnsta að vera tvær borgir frá sitthvoru 

landinu. Starfshóparnir eiga að skapa grundvöll fyrir skipti og koma 

með lausnir. Fjármagnið sem byggðaþróunarsjóður setur í hvern 

vinnuhóp er á bilinu 75.000 – 300.000 evra ásamt fjárframlags frá 

ríkjum (Urbact, e.d.d) en alls verða veittar 53  milljónir evra til 

áætlunarinnar. Öll aðildarríki sambandsins geta sótt um styrki ásamt 

Noregi og Sviss. (European Commission, 2008f) 

5.2.2 Espon  (e.Europan Spatial Planning Observation Network) 

Espon er stofnun sem stýrir víðtæku netsamstarfi um byggðrannsóknir 

í Evrópu. Áætlunin er fjármögnuð að hluta til af byggðaþróunarsjóði 

undir markmiðinu um svæðasamstarf. Áætlunin sér um að afla 

sambærilegum upplýsingum, gögnum, greiningu og framtíðarsýn til 

að sjá hvernig héruð, borgir og stærri svæði þróast (Espon, e.d.).  Í 

ársbyrjun árið 2007 gerðist Ísland formlegur aðili að Espon áætluninni 

og annast Byggðastofnun verkefnið að hálfu Íslands (Byggðastofnun, 

2007a). 

5.2.3 INTERACT  

Interact er aðstoð sem styrkt er af  byggðarþróunarsjóði og styður við 

þátttakendur í interreg verkefnunum. Aðstoðin tekur á mörgum þáttum 

í umsóknarferlinu þar sem  héruð geta nýtt sér faglega aðstoð við að 

skipuleggja og gera ferlið sem skilvirkast og nýta styrki og áætlanir á 

vegum ESB til fullnustu. Til að vinna nánar með héruðunum hefur 

interact fjóra punkta, þeir eru staðsettir í Turku, Valencia, Viborg og 

Vín, hver punktur er hópur héraða sem geta verið í samstarfi yfir 

landamæri og millilandasamstarfi (Interact, e.d.a).  Turku sérhæfir sig 

í þjónustu við norð-austur Evrópu í samstarfi héraða yfir landamæri og 

má þar meðal annars finna verkefni sem Svíþjóð, Finnland og Noregur 

taka þátt í. Valencia sérhæfir sig í samstarfi héraða yfir landamæri og 

samstarf héraða þvert yfir Miðjarðarhafssvæðið. Viborg sérhæfir sig í 

millilandasamstarfi ásamt samstarfi yfir landamæri í norð-vestur 

Evrópu og eru Danmörk, Írland og Bretland meðal landa sem taka þátt 

í samstarfinu. Vín sérhæfir sig í milliríkjasamstarfi og samstarfi á milli 

héraða ríkjanna fimmtán sem voru í sambandinu fyrir 2004 og þeirra 

tólf sem komu eftir auk þeirra ríkja sem njóta stuðnings úr 

aðlögunarsjóðinum fyrir væntanleg aðildarríki (Interact,e.d.b).  

Byggðaþróunarsjóður mun veita 34 milljónum evra til áætlunarinnar 

og geta aðildarríkin 27 sótt um styrk (European Commission, 2008f). 

Styrktaráætlanirnar eru ekki jafnstórar í sniðum og styrktarsjóðir 

sambandsins. 

5.3 Landsáætlun aðildarríkja 
Hvert aðildarríki gerir landsáætlun (e. �ational Strategic Reference 

Framework (�SRF)) sem styðst við stefnumótun sambandsins og eru 

gefnar út viðmiðunarreglur þess til stuðnings (e. Community strategic 

guidelines on cohesion). Aðildarríkin gera áætlunina samhliða 

samningaviðræðum við ESB. Eftir að stefnumótun sambandsins hefur 

verið samþykkt þá hafa aðildarríkin 5 mánuði til að senda 

landsáætlunina til framkvæmdastjórnarinnar. Áætlunin sýnir 

stefnumótun aðildarríkisins og tillögur að framkvæmdaáætlunum sem 

aðildarríkin vonast eftir að útfæra á því tímabili sem byggðastefnan 

nær yfir. Framkvæmdastjórnin fær þrjá mánuði frá afhendingu 

landsáætlunarinnar til að koma með ábendingar og óska eftir 

viðbótarupplýsingum frá aðildarríkinu.  

Eftir að framkvæmdastjórnin hefur tekið afstöðu til 

framkvæmdaáætlanna sjá aðildarríkin og héruð um að koma þeim í 

framkvæmd þ.e að velja verkefnin, fylgjast með og meta þau. 

Framkvæmdastjórnin greiðir umsamin útgjöld til hvers aðildarríkis og 

fylgist með hverri framkvæmdaáætlun ásamt aðildarríkinu (European 

Commission, 2008j). 

Finnar hafa sérstaka byggðastyrkjanefnd (e. Structural Fund 

Committee) sem semur landsáætlarnirnar. Nefndina skipa kjörnir 

fulltrúar frá ríkinu og NUTS 2 héruðunum og er áætlunin unnin í 

samstarfi við NUTS 3 héruð landsins. Ríkið tekur við 

byggðastyrkjunum og fylgist nefndin síðan með því hvernig 

fjármununum er útdeilt.  NUTS 2 héruðin fylgjast með því hvort 

fjármunirnir sem lagt var upp með í landsáætluninni skili sér eins og 

ætlast var til og NUTS 3 héruðin gæta ekki síður sinna hagsmuna 

(Anna G. Björnsdóttir og Anna Margrét Guðjónsdóttir, 2009, bls.19). 

6.Styrktarsjóðir  
Styrktarsjóðir ESB hafa verið til frá 1957 en ekki var unnið jafn 

skipulega úr sjóðunum líkt og nú. Árið 1988 voru settar auknar 

starfsreglur á sjóðina og nú eru fjárlög sjóðanna og starfsreglur þeirra 

ákveðnar af ráðherraráðinu og Evrópuþinginu eftir tillögum frá 

framkvæmdastjórninni eftir að hafa ráðfært sig við aðildarríkin yfir 

sameiginlegum viðmiðunarreglum um aðlögun (e. Community 

strategic guidelines on cohesion) (European Commission, 2009j). Á 

árunum 1988 – 1993 hækkuðu framlög til sjóðanna úr 16% í 31% af 

fjárlögum ESB og farið var að auka fjármagn við sjálfstæðverkefni og 

tilraunarverkefni sem voru svæðisbundin og er þetta grunnurinn að 

aðlögunarstefnunni (European Union, 2008a, bls.9-10). 

Á árunum 2000 – 2006 voru uppbyggingarsjóðirnir fimm ásamt 

aðlögunarsjóðnum en fyrir árið 2007 var uppbyggingarsjóðum 

sambandsins fækkað niður í tvo, félagsmálasjóð Evrópu (ESF), 

byggðaþróunarsjóð Evrópu (ERDF) auk aðlögunarsjóðsins (CF). 

Þróunar- og ábyrgðasjóður evrópsks landbúnaðar (EAGGF)  og 

sjávarútvegssjóður ESB (FIFG)  heyra ekki lengur undir 

aðlögunarstefnuna því verður ekki fjallað nánar um þá hér.  

Byggðasjóðirnir fá 35,7% af fjárlögum ESB fyrir árin 2007 - 2013 

sem hljóðar upp á 347,41 milljarða evra á verðlagi ársins 2009 

(European Commission, 2008h). Styrkir úr sjóðunum eru ekki veittir 

til aðildarríkja eða héraða án mótframlaga  og er framlagið á milli 

25% - 75% en það fer meðal annars eftir landsframleiðslu og 

atvinnustigi hvers lands eða héraðs. Hversu hátt mótframlagið frá 

aðildarríki er, er samningsatriði milli aðildarríkisins og ESB.  Áhersla 

er lögð á að einkaaðilar komi að mótframlaginu með aðildarríkinu 

(Anna G. Björnsdóttir og Anna Margrét Guðjónsdóttir, 2009, bls.7). 

 

6.1 Félagsmálasjóður Evrópu (e. European social fund(ESF)) 
 Félagsmálasjóður Evrópu (e.European Social Fund, ESF) var 

stofnaður árið 1957 við undirritun Rómarsáttmálans og var  hlutverk 

hans að fjölga atvinnutækifærum og efla hreyfanleika vinnuafls innan 

sambandsins. (European Commission, 2007b, bls.9). Sjóðurinn 

fjármagnar aðgerðir innan aðildarríkjanna sem vinna að því að aðlaga 

vinnuafl og atvinnufyrirtæki, veita atvinnulausum aðgang að atvinnu, 

félagsleg sameining fólks sem er illa statt og berjast gegn mismunun á 

vinnumarkaði, styrkja mannauðinn með að endurbæta menntakerfið 

og setja upp samstarfsnet kennslustofnanna (European Commission, 

2008d). Þau héruð sem falla undir samleitnimarkmiðið með VLF 

undir 75% af meðaltali og samkeppnishæfnimarkmiðið geta fengið 

styrkveitingu úr félagsmálasjóðnum.  

 

6.2 Byggðaþróunarsjóður Evrópu (e. European regional 
develpment fund (ERDF)) 

Byggðaþróunarsjóður Evrópu (e.European Regional Development 

Fund, ERDF)  var settur á laggirnar árið 1975 til að leiðrétta ójöfnuð 

milli héraða innan sambandsins (European Commission, 2008i) en á 

þessum árum náðu styrkirnir til þjóða í heild (en ekki einstakra 

landssvæða) og völdu aðildarríkin fyrirfram ákveðin verkefni til að 

fjármagna. Nú til dags stefnir sjóðurinn að sama markmiði þó 

útdeiling fjármagns úr sjóðnum hafi breyst í gegnum árin.  

Sjóðurinn fjárfestir í fyrirtækjum sér í lagi litlum og 

miðlungsfyrirtækjum til að skapa sjálfbær störf,  fjármagnar 

rannsóknir og nýsköpun, fjarskipti, umhverfi, orku og samgöngur til 

að styrkja grunngerð, nota fjármálatæki til að styrkja svæðis- og 

staðbundna þróun og ýta undir samvinnu milli bæja og héraða 

(European Commission, 2008c). Byggðaþróunarsjóðurinn er eini 

sjóðurinn sem sér um styrkveitingu til allra markmiðanna en hann sér 

um styrkveitingu til hluta samleitismarkmiðsins þ.e þau héruð sem 

hafa VLF undir 75% af meðaltali sambandsins geta sótt til sjóðsins, 

einnig geta þau héruð sem falla undir samkeppnismarkmiðið og 

svæðasamstarfið sótt í sjóðinn.  

6.3 Aðlögunarsjóður (e. Cohesion Fund (CF)) 
Við undirritun samningsins um Evrópusambandið var 

aðlögunarsjóðurinn stofnaður  til að leggja byggðastefnunni og 

aðlögunarstefnunni lið. Sjóðurinn var til að byrja með sjálfstæður en 

sér nú um ásamt byggingarþróunarsjóðunum að fjármagna aðgerðir 

samleitnimarkmiðsins. Sjóðurinn sér um að fjármagna uppbyggingu 

samgöngukerfa, verkefni sem tengjast umhverfinu eða samgöngum 

þannig að hægt sé að sýna fram á að umhverfið hagnist af því. 

Ráðherraráðið getur dregið styrkinn til baka ef  aðildarríki sýnir 

óhóflegan fjárlagahalla og ef ríki hefur ekki fundið lausn á 

vandamálinu og lausn ekki í sjónmáli. Þau aðildarríki sem falla undir 

samleitni markmiðið, með VÞT miðað við kaupmáttarjöfnuð undir 

90% af meðaltali fá styrkveitingu úr aðlögunarsjóðunum (European 

Commission, 2008a). 

 

 

 
Mynd 3. Fjárlög ESB til byggðastefnunnar skipt niður eftir sjóðum 

    (European Commission, 2008h) 

6.4 Evrópski samstöðusjóðurinn (e. The European Union 
Solidarity Fund (EUSF)) 

Samstöðusjóðurinn var stofnaður árið 2002 eftir mikil flóð í mið-

Evrópu. Framkvæmdarstjórnin ákvað að bregðast við þessum 

hörmungum og setja á laggirnar styrktarsjóð fyrir héruð sem lenda í 

náttúruhörmungum. Þau geta leitað í fjárhagslega aðstoð við að taka 

aftur upp hversdaglegt líf (European Commission, 2008l). 

 

6.5 Aðlögunarsjóður (e. Instrument for Pre-Accession 
Assistance (IPA)) 

Aðlögunarsjóðurinn er styrktarsjóður fyrir væntanleg aðildarríki. 

Sjóðnum er skipt upp í fimm mismunandi þætti og er löndunum sem 

þiggja greiðslur skipt í tvo hópa, ríki í aðildarviðræðum og hugsanleg 

aðildarríki. Hægt er að draga fjárhagsaðstoð sjóðsins til baka af 

ráðherraráðinu ef land uppfyllir ekki umsamin ákvæði og á það helst 

við um brot á mannréttindum og réttindum minnihlutahópa (European 

Commission, 2008j). 

 

6.6 Önnur aðstoð (e.Financial Engineering) 
Evrópusambandið og fjármálastofnanir innan sambandsins  hafa aukið 

samstarfið sín á milli með því að bjóða upp á viðbótarlán, faglega 

aðstoð og styrki sem aðstoða þau héruð sem fá styrki úr sjóðum 

sambandsins til framkvæmda (European Commission, e.d.b).   

6.6.1 JASPERS (e. Joint Assistance in Supporting Projects in European Regions) 

Jaspers var hleypt af stokkunum árið 2005 af framkvæmdastjórn ESB, 

Fjárfestingarbanka Evrópu (EIB), Endurreisnar- og þróunarbanka 

Evrópu (EBRD) ásamt Kreditanstalt fur Wiederaufbau (KfW) til að 

aðstoða aðildarríkin sem fengu inngöngu árið 2004 og 2007 við að 

nýta uppbyggingarsjóðina að fullu ( JASPERS, e.d.a).  JASPERS 

veitir aðildarríkjum faglega aðstoð við að skilgreina og undirbúa 

verkefni sem gætu fallið undir uppbyggingarsjóðina. Stuðningurinn er 

ítarlegur og tekur á öllum stigum umsóknarferilsins (JASPERS, e.d.b). 

JASPERS einblínir á stærri verkefni þó það sé sveigjanlegt eftir stærð 

landsins en helstu verkefni sem JASPERS tekur að sér eru verk þar 

sem  kostnaðurinn fer yfir 25 milljónir evra og tengjast umhverfinu og 

50 milljónir evra í verkefnum tengdum samgöngum eða öðrum 

sviðum.  Aðstoð JASPERS er gjaldfrjáls og eru aðildarríkin ekki 

skuldbundin til að nýta sér aðstoðina (JASPERS, e.d.c).  

6.6.2 JEREMIE (e. Joint European Resources for Micro to medium Enterprises) 

Er samstarf sem hófst árið 2005 á milli framkvæmdarstjórnar ESB, 

Fjárfestingabanka Evrópu (EIB) og Fjárfestingarsjóðs Evrópu (EIF) til 

að auka aðgengi að fjármagni fyrir smá-, lítil- og miðlungsfyrirtæki. 

JEREMIE fær fjármagn sitt frá uppbyggingarsjóðum sambandsins, 

þ.e. þá peninga sem úthlutað var af framkvæmdarstjórninni til 

aðildarríkja og héraða þeirra fyrir lítil- og miðlungsfyrirtæki þeirra 

(European Investment Fund, e.d.). Þar sem þessi aðstoð er hugsuð 

fyrir fyrirtæki verður ekki farið nánar í hana. 

 

6.6.3 JESSICA (e. Joint European Support for Sustainable Investment in City Areas) 

Var sett á laggirnar að frumkvæði framkvæmdarstjórnarinnar í 

samstarfi við Fjárfestingabanka Evrópu (EIB)  og Bankaráð 

þróunarbanka Evrópu (CEB) til að auka sjálfbærar fjárfestingar og 

auka vöxt og atvinnu á þéttbýlum svæðum Evrópu. JESSICA gefur 

aðildarríkjum og/eða stjórnvöldum færi á að nýta hluta af úthlutuðum 

styrk frá uppbyggingarsjóðunum til að fjárfesta í veltisjóð (e. 

Revolving Fund) sem gerir þeim kleift að endurnýta styrkinn til að 

flýta fyrir og auka fjárfestingar á þéttbýlum svæðum. Þessar 

fjárfestingar geta verið í formi láns eða hlutafjár eftir því hvað við á 

hverju sinni. Fjármagninu er komið til þeirra verkefna sem fjárfesta á 

í, í gegnum þéttbýlisþróunarsjóði (e. Urban Development Funds) en 

sjóðunum er stýrt sameiginlega af sérfræðingum innan bankanna og 

aðilum úr einkageiranum sem leggja til fjármagn, tækni- og 

stjórnunaraðstoð við þau verkefni sem þeir fjármagna að hluta 

(European Commission, 2009a).  

Líklegt verður að teljast að héruð og fyrirtæki á Íslandi fengju aðgang 

að þeirri aðstoð sem talin er upp hér fyrir ofan við inngöngu í ESB.   

7.Héraðanefnd (e.Committee of the Regions 
(COR)) 

Með Maastricht sáttmálanum var héraðanefndin stofnuð og var fyrsti 

allsherjarfundurinn haldinn árið 1994 í Brussel. Ráðið var sett saman 

til að gefa álit sitt á lagasetningum ESB þar sem þriðjungur laga þeirra 

snertir héraðs- og sveitarstjórnarstigið. Því var það talið rökrétt að 

héraðs- og sveitarstjórnarstigin hefðu eitthvað um málið að segja. 

Önnur ástæða var að loka bilinu sem hafði myndast á milli ESB og 

almennings. Sáttmálarnir setja fram tíu svið sem framkvæmdastjórnin 

og ráðherraráðið verða að ráðafæra sig við héraðanefndina  því þau 

snerta héraðs- og sveitarstjórnarstigið. Þessi svið eru efnahags og 

félagsleg samstaða, skipulagskerfi stór - Evrópusvæðisins, heilsa, 

menntun og menning, atvinnumálastefna, félagsmálastefna, 

umhverfismál, starfsþjálfun og samgöngur. Framkvæmdastjórnin og 

ráðherraráðið geta beðið héraðanefndina um álit ef  tillagan, utan 

sviðanna sem talin vorum upp hér að ofan, þykir bera þess merki að  

það varði héraðs- og sveitarstjórnarstigið. Eins virkar það öfugt að 

héraðanefndin getur gefið framkvæmdarstjórn og ráðherraráðinu álit 

ef þurfa þykir (Committee of the Regions, e.d.c) 

 

7.1 Uppbygging nefndarinnar 
Nefndin er skipuð 344 kjörnum fulltrúum héraðs- og 

sveitarstjórnarstigsins auk sama fjölda varamanna. Nefndin starfar í 

sex undirnefndum þar sem þær tillögur að löggjöf sem héraðanefndin 

gefur álit sitt á eru skoðaðar í þaula og hvort breytinga sé þörf. Síðan 

hittast nefndirnar fimm sinnum á ári og þá eru tillögurnar ræddar og ef 

meirihlutinn er samþykkur þá er tillagan send til 

framkvæmdastjórnarinnar, þingsins og ráðherraráðsins.  

Nefndirnar sex skiptast í nefndir sem fjallar um stefnumál 

samstöðusvæða (COTER),  efnahags og félagsmál (ECOS), sjálfbærra 

þróun (DEVE), menningu, menntun og rannsóknir (EDUC), 

stjórnarskrármála, evrópustjórn og málefni tengdu frelsi einstaklinga 



Lokaverkefni  Byggðastefna ESB og Ísland Sara Jóhannsdóttir 

35 
 

til hreyfingar innan ESB og áhrifaríkari aðferðum við skipulögðum 

glæpum og fjársvikum (CONST) og nefnd  um samskipti utan ESB og 

samstarf við þróunarlönd við að stuðla að myndun lýðræðis (RELEX) 

(Committee of the Region, e.d.a)  

Fjórir stjórnmálaflokkar skipa héraðanefndina þeir eru evrópski 

jafnaðarmannaflokkurinn (e. The Party of European Socialists (PES)), 

evrópski þjóðflokkurinn (e. The European People´s Party (EPP)), 

evrópski frjálslyndi demókrataflokkurinn (e. The Group of the 

Alliance of Liberals and Democrats for Europe (ALDE)) og bandalag 

fyrir Evrópu þjóðanna (e. Union for Europe of the �ations – the 

European Alliance (UEN – EA)). Fulltrúarnir eru skipaðir til fjögurra 

ára í senn af ráðherraráðinu (Committee of the Regions, e.d.b). 

Fulltrúar héraðanefndarinnar hafa tvískipt hlutverk þ.e að vinna fyrir 

heimaland sitt sem og að starfa í einni af stjórnmálafylkingunum 

fjórum innan héraðsnefndarinnar (Anna G. Björnsdóttir og Anna M. 

Guðjónsdóttir, 2009, bls.11). 

 

7.2 Fjöldi fulltrúa 
Fjöldi fulltrúa í héraðanefnd fer eftir stærð aðildarríkis innan 

sambandsins en  lámarksfjöldi fulltrúa er þó þrír frá hverju landi fyrir 

sig. Til að mynda hefur Malta 5 fulltrúa, Lúxemburg 6 fulltrúa, 

Danmörk 9 fulltrúa, Finnland 9 fulltrúa og Svíþjóð 12 fulltrúa 

(Committee of the Regions, e.d.a). Líklega fengju Íslendingar fjóra til 

fimm fulltrúa í héraðanefndina auk sama fjölda varamanna. 

Fulltrúarnir eru tilnefndir af ríkisstjórninni í samráði við 

sveitarfélagasambönd og stjórnmálaflokka (Anna G.Björnsdóttir og 

Anna M. Guðjónsdóttir, 2009, bls. 11). 

8. Ísland í Evrópusambandið 
Sett verður upp raunhæft dæmi þar sem athugað verður hvaða lönd 

Ísland getur borið sig saman við, hversu mikið þau lönd fá úr 

byggðasjóðunum og hversu mikið við getum þá áætlað að Ísland fái úr 

byggðasjóðum sambandsins ásamt því að skoða hversu mikið íslenska 

ríkið þarf að greiða í mótframlag vegna styrkjanna.  

Byggðakort Íslands er eitt af hagsmunaatriðum Íslendinga gagnvart 

Evrópusambandinu en uppsetning þess er umsemjanleg og er gerð í 

samráði við aðildarríkin. Hagstofa Íslands er samningsaðili landsins 

við ESB/Eurostat um byggðakortið ef til aðildarviðræðna kæmi  

Ísland gæti mögulega fengi hærri byggðastyrki ef landinu væri skipt 

upp í fleiri en eitt NUTS 2 hérað en það veltur þó á því tímabili sem 

sett er fram til samninga og þeim samningum sem nást (Anna G. 

Björnsdóttir og Anna Margrét Guðjónsdóttir, 2009, bls.11-12).  

Aðildarríkin þurfa að leggja fram landsáætlun sem sýnir hvernig ríkið 

mun vinna að markmiðum sambandsins í byggðamálum. Að því loknu 

hefjast samningaviðræður og síðan ákveður framkvæmdastjórnin 

hversu mikið hvert aðildarríki fær úr byggðasjóðunum yfir tímabil 

byggðaáætlunarinnar (Anna G.Björnsdóttir og Anna Margrét 

Guðjónsdóttir, 2009, bls.18). Við útreikningana eru því nokkrar 

breytur sem ekki er hægt að sjá fyrir, en reynt verður eftir fremsta 

megni að velta hlutunum fyrir sér og sjá hver lægsta hugsanlega 

upphæð Ísland gæti fengið úr byggðarsjóðum sambandsins og  hver 

hæsti mögulegi styrkur gæti verið.  

 

8.1 Forsendur  
Þegar Evrópusambandið metur undir hvaða markmiðum aðildarríki 

eða héruð tilheyra er stuðst við meðaltal gagna yfir  fyrstu þrjú árin af 

fyrri byggðastefnu, t.d fyrir byggðastefnuna árin 2007 – 2013 var 

stuðst við gögn frá árunum 2000 – 2002 (N. De-Michelis munnleg 

heimild, 22.apríl 2009). Við útreikninga verður stuðst við gögn frá 

árunum 2004 – 2006 þar sem gögn fyrir næstu byggðaáætlun liggja 

ekki fyrir.  

Notast verður við VLF  á hvern íbúa og VÞT á jafnvirðisgildi til 

viðmiðunar fyrir úthlutanir samleitnimarkmiðsins. Við útreikninga 

fyrir  markmiðin svæðisbundin samkeppnishæfni og svæðasamstarf 

verður stuðst við tölur frá deildarstjóra, byggðaskrifstofu 

framkvæmdastjórnar ESB auk þess verða fjárhæðir sem 

viðmiðunarlöndin hljóta úr markmiðunum notuð til viðmiðunar þegar 

við á.  

 

8.3 Viðmiðunarlönd 
Þau lönd sem Ísland getur borið sig saman við eru skandinavíulöndin 

Finnland og Svíþjóð sem búa við svipaða efnahagslega stöðu og hafa 

svipaðar landfræðilegar aðstæður (N. De-Michelis munnleg heimild, 

22.apríl 2009). Einnig verða Malta og Lúxemborg notuð til 

viðmiðunar til að fá sýn á ríki sem eru að svipaðri stærð og Ísland 

(Anna M. Guðjónsdóttir munnleg heimild, 24.mars 2009). 

 

8.4 Fjárstyrkir til viðmiðunarlanda 
Sameiginlega fengu viðmiðunarlöndin 4.527 milljónir evra (European 

Commission, e.d.a)  úr markmiðum byggðastefnunnar fyrir árin 2007 

– 2013. Athugað verður hvernig skipting styrkjanna á milli landanna 

er og þá hversu mikið Ísland gæti átt von á ef mið er tekið af þeirri 

skiptingu.  

8.4.1 Finnland 
Finnland er staðsett í norðanverðri Evrópu með 5.3 milljónir íbúa sem 

hafa 338.000 km2 til umráða en það gera 15,7 íbúa á hvern km2 

(Virtual Finland, 2007). Finnland er mjög strjálbýlt land líkt og Ísland 

en NUTS 2 héruðin í norður og austur Finnlandi hafa fengið sérstaka 

styrki frá Evrópusambandinu vegna þeirra hindrana sem strjál byggð 

og fjarlægðir skapa héruðunum skv. 349 grein sáttmála um virkni 

Evrópusambandsins (e. The treaty on the functioning of the European 

Union) (European Union, 2008b, bls.149).  

Landinu er skipt í tvö NUTS 1 héruð, fimm NUTS 2 héruð og tuttugu 

NUTS 3 héruð (Eurostat, e.d.d). Farið verður yfir hvað hvert hérað 

fékk í styrk vegna byggðaáætlunarinnar 2007 – 2013 úr 

byggðaþróunar- og félagsmálasjóðnum.  

Pohjois-Suomi hérað í norður Finnlandi fær styrk upp á 311,3 

milljónir evra til að efla virkni fyrirtækja, nýsköpun, samstarf háskóla 

og rannsóknastofnanna við atvinnulífið og bæta aðgengi héraðsins 

fyrir fyrirtæki, starfsmenn og ferðamenn. Inni í upphæðinni er 

sérstakur styrkur upp á 35 evrur á íbúa árlega sem gera 173 milljónir 

evra yfir sjö ára tímabilið sem áætlunin nær yfir. Finnska ríkið greiðir 

50% mótframlag vegna fjárfestingarinnar í héraðinu (European 

Commission, 2009d).  

Länsi – Suomi í vestur Finnlandi fékk styrk að upphæð 159,4 milljónir 

evra yfir tímabil áætlunarinnar til sömu mála og Pohjois – Suomi 

héraðið auk þróunar stærri þéttbýlissvæða. Mótframlagið frá finnska 

ríkinu er rúm 60% (European Commission, 2009f).  

Álandseyjar er fámennasta NUTS 2 héraðið innan ESB með tæplega 

27.000 íbúa. Eyjarnar fengu 3,1 milljónir evra í styrk til að skapa ný 

störf og viðhalda þeim sem fyrir eru, þróa framleiðslugetu og efla 

nýsköpun. Finnska ríkið þarf  að greiða 50% mótframlag (European 

Commission, 2009b).  

Itä – Suomi í austur Finnlandi fær  365,5 milljónir evra í styrk til sömu 

mála og Pohjois – Suomi og Länsi - Suomi. Inn í þessari upphæð er 

sérstakur styrkur upp á 35 evrur á hvern íbúa árlega sem gera 186 

milljónir evra yfir tímabilið sem ætlunin nær yfir og þarf finnska ríkið 

að greiða 50% mótframlag (European Commission, 2009c).  

Etelä – Suomi í suður Finnlandi fær 138,1 milljón evra í styrk til að 

efla virkni fyrirtækja,  nýsköpun, samstarf háskóla og 

rannsóknastofnanna við atvinnulífið, þróun stærri þéttbýlissvæða og 

þróun þekkingarklasa. Mótframlag finnska ríkisins er 60% til 

verkefnisins (European Commission, 2009e).  

Þessi NUTS 2 héruð fá auk þess framlög úr félagsmálasjóði Evrópu að 

upphæð 618,5 milljónir evra og skiptist sú upphæð í 615,4 milljónir 

evra til meginlands Finnlands5 og 3,1 milljónir evra til Álandseyja en 

nánari skipting milli héraða liggur ekki fyrir.  Mótframlagið vegna 

þessara styrkja er tæp 60% fyrir styrkinn til meginlands Finnlands og 

50% fyrir Álandseyjar (European Commission, e.d.e). 

Finnland fær einnig úthlutun úr byggðasjóðunum vegna 

svæðasamstarfsmarkmiðsins. Finnland er þátttakandi í fimm 

samstarfáætlunum (European Commission, 2009l). Heildarupphæðin 

úr byggðaþróunarsjóðnum er 120 milljónir evra (European 

Commission, e.d.a) sem skiptast niður á verkefnin fimm, upphæðinni 

er ekki skipt jafnt niður á milli verkefnanna þar sem umfang þeirra er 

mismikið, nánari skipting liggur ekki fyrir. Heildarupphæðin sem 

Finnland fær úr byggðasjóðunum er 1.716 milljónir evra á árunum 

2007 – 2013 en sú upphæð er um fjórðungi lægri en fyrir síðustu 

byggðaáætlun. Mótframlag Finna til byggðamála er 1.986 milljónum 

evra yfir tímabilið, ríkisvaldið greiðir 70% af þeirri upphæð og 

héruðin 30%. Fram til ársins 2007 hafa Finnar fengið meira úr 

byggðasjóðum sambandsins en mótframlag þeirra til byggðamála 

(Anna G. Björnsdóttir og Anna Margrét Guðjónsdóttir, 2009, bls.19 - 

20).   

8.4.2 Svíþjóð 
Svíþjóð er 450.295 km2 að stærð með rúma 9,1 milljónir íbúa sem 

gera 22,4 íbúa á hvern km2 (Norden, 2009). Landinu er skipt í þrjú 

NUTS 1 héruð, átta NUTS 2 héruð og tuttugu og eitt NUTS 3 héruð 

(Eurostat, e.d.d).  Farið verður yfir hvað héruð Svíþjóðar fengu í styrk 

frá byggðaþróunar- og félagsmálasjóðnum auk þess verður skoðað 

hvað Svíþjóð greiðir í mótframlag.  

Västsverige er NUTS 2 hérað í Vestur Svíþjóð, héraðið fær 63,5 

milljóna evra styrk frá byggðaþróunarsjóðnum til að efla 

frumkvöðlastarf og nýsköpun, auka samstarfsnet og klasasamstarf og 

sjálfbæra þróun í þéttbýli. Alls verða lagðar 165 milljónir evra í 

verkefnið því greiðir sænska ríkið rúmlega 60% mótframlag 

(European Commission, 2009t).  

                                                
5 Álandseyjar eru þá ekki meðtaldar 

Skåne – Blekinge í suður Svíþjóð fær tæpa 71 milljón evra til að efla 

nýsköpun og klasa sem auka á alþjóðlega samkeppnishæfni héraðsins, 

bæta aðgengi innan héraðsins sem og á lands- og alþjóðavísu og auka 

sjálfbæra þróun í þéttbýli til að ýta undir efnahagslegan vöxt í 

héraðinu. Mótframlag sænska ríkisins er 50% til verkefnisins 

(European Commission, 2009q).  

Småland með öarna í suður Svíþjóð fær 67 milljónir evra í styrk til að 

auka aðgengi í héraðinu sem styrkir samkeppnishæfni héraðsins auk 

eflingar á nýsköpun og frumkvöðlastarfi. Til verkefnisins þarf sænska 

ríkið að greiða 60% mótframlag (European Commission, 2009r).  

Östra Mellansverige í mið-austur Svíþjóð fær 81 milljón evra til að 

efla nýsköpun, frumkvöðlastarfsemi og bæta tenginguna á milli 

samganga og grunngerðar. Mótframlagið til verkefnisins er 65% 

(European Commission, 2009m). 

Stockholm í austur Svíþjóð fær 38 milljónir evra við að þróa aðstæður 

til nýsköpunar í þéttbýlissvæðum, þróun fyrirtækja með að veita 

upplýsingar, þjálfun og ráðgjöf fyrir lítil- og miðlungsfyrirtæki og 

frumkvöðla auk að bæta aðgengi í héraðinu og nágrenni þess til að 

mæta vaxandi fólksfjölda. Mótframlagið til verkefnisins er 60% 

(European Commission, 2009s).  

Övre Norrland fær greitt 243 milljónir evra til að efla nýsköpun, auka 

samstarf á milli háskóla, iðnaðar og opinbera geirans, þróa sjálfbært 

samgöngukerfi og grunngerð upplýsingatækni. Greiða þarf 50% 

mótframlag til verkefnisins (European Commission, 2009o).  

Norra Mellansverige fær 195 milljónir evra til að auka 

samkeppnishæfni, atorku og atvinnu hjá fyrirtækjum og skapa 

samkeppnishæfa félagslega uppbyggingu, mótframlagið til 

verkefnisins er 50% (European Commission, 2009p).  

Mellersta Norrland fær  177 milljónir evra til að auka nýsköpun og 

þekkingariðnað, orku og umhverfi, endurbætur á samgöngum og  

byggja upp betra vegakerfi, til verkefnisins þarf  50% mótframlag 

(European Commission, 2009n). Fram kemur í 23.grein viðauka II í 

reglugerð nr. 1083/ 2006 að sænsk héruð sem falla undir markmiðið 

svæðisbundin samkeppnishæfni og vinnumarkaðsmál fá auka 

styrkveitingu  frá byggðaþróunarsjóðnum upp á 150 milljónir evra 

(Council regulation (EC) No. 1083/2006). Upphæðin er hluti af 

styrkjunum sem taldir voru upp hér að ofan.  

Félagsmálasjóður Evrópu greiðir 691,5 milljónir til 

samkeppnishæfnimarkmiðsins og er mótframlagið 50% til 

verkefnisins (European Commission, e.d.g). 

Svíþjóð fær einnig styrk fyrir svæðasamstarfsmarkmiðið og tekur það 

þátt í níu samstarfsverkefnum. Styrkurinn frá byggðaþróunarsjóðnum 

hljóðar upp á 265 milljónir evra (European Commission, e.d.a) sem 

skiptist á milli verkefnanna eftir umfangi þeirra. Heildarupphæð 

Svíþjóðar úr byggðarstyrkjunum nemur því 1.891 milljón evra. 

8.4.3 Malta 
Malta er minnsta ríki ESB hvort sem litið er á stærð þess í km2 eða 

íbúafjölda. Eyjarnar ná yfir 316 km2 svæði og hafa 410.000 íbúa 

(Government of Malta, 2008). Malta er mjög þéttbýlt landsvæði  með 

yfir 1000 íbúa á hvern km2. Landinu er skipt niður í eitt NUTS 1 

hérað, eitt NUTS 2 hérað og tvö NUTS 3 héruð (Eurostat, e.d.d).  

Malta fær greiddan 444 milljóna og 284 milljóna evra styrk  úr 

byggðaþróunar- og aðlögunarsjóðinum vegna samleitnimarkmiðsins. 

Styrkurinn er nýttur til að efla þekkingu og nýsköpun, efla sjálfbæran 

ferðamannaiðnað, þróa grunngerð, uppfæra þjónustu með almenna 

efnahagslega hagsmuni t.d bygging skolphreinsistöðvar, þróun 

endurnýtanlegrar orku, umhverfisverndar og stuðla að nýrri þjónustu 

sem er skilvirk og sjálfbær. Heildarfjármagnið sem fer til verkefnisins 

er 857 milljónir evra og greiðir því Malta um 15% mótframlag 

(European Commission, 2009k). Félagsmálasjóðurinn greiðir 112 

milljónir til atvinnutengdra verkefna á Möltu og er mótframlagið 

einnig 15% til þeirra verkefna (European Commission, e.d.f).  

Malta tekur þátt í tveimur samstarfsáætlunum (European Commission, 

2009i) og hlýtur 15 milljónir evra (European Commission, e.d.a) 

í styrk sem skiptist á milli þessarra tveggja verkefna en nánari skipti 

liggja ekki fyrir.  Heildarupphæð Möltu úr byggðasjóðunum nemur 

855 milljónum evra. 

8.4.4 Lúxemborg 
Lúxemborg er landlukt ríki í Vestur – Evrópu með landamæri að 

Frakklandi, Þýskalandi og Belgíu. Lúxemborg er smáríki með 500.000 

íbúa og er landið 2.586 km2 (Europa, e.d). Landinu er skipt upp í eitt 

NUTS 1 hérað, eitt NUTS 2 hérað og eitt NUTS 3 hérað (Eurostat, 

e.d.d). Lúxemborg fær rúmar 25 milljónir úr byggðaþróunarsjóðnum 

til að auka fjölbreytni í efnahagslegu umhverfi landsins með það að 

markmiði að laða að aukna fjárfestingu og atvinnu í landinu og auka 

þekkingu og nýsköpun. Heildarfjármagn verkefnisins er 85 milljónir 

evra og greiðir Lúxemborg því rúmlega 60% mótframlag til þessa 

verkefnis (European Commission, 2009g). Félagsmálasjóður greiðir 

einnig rúmar 25 milljónir til verkefna tengdum atvinnumálum í 

Lúxemborg og er mótframlagið 50% (European Commission, e.d). 

Lúxemborg tekur þátt í tveimur samstarfáætlunum undir 

svæðasamstarfs markmiðinu og fær 15 milljónir evra til þeirra 

verkefna. Nánari skipting liggur ekki fyrir (European Commission, 

2009h). Heildarfjárhæðin til Lúxemborg er því 65 milljónir evra og er 

það lægsta fjárhæðin sem veitt er til einstaka ríkis úr 

uppbyggingarsjóðunum (European Commission, e.d.a).  

 

8.5 Ísland og byggðarsjóðirnir 
Skoðað verður hvort Ísland falli undir samleitnimarkmiðið og ef svo 

reynist hversu mikið landið fengi úr byggðasjóðunum. Einnig verður 

skoðað hversu mikið Ísland fengi úr samkeppnishæfni- og 

svæðasamstarfsmarkmiðunum.  

8.5.1 Samleitnimarkmið 
Eins og fram hefur komið er stuðst við VLF á hvern íbúa  og VÞT á 

jafnvirðisgildi til að skera úr um hvort lönd falli undir 

samleitnimarkmiðið. Tölur frá árunum 2004 – 2006 verða notaðar til 

samanburðar.  

Tafla 3 sýnir hvernig Ísland stendur í samanburði við aðildarríkin 27 

og aðildarríkin 25 í VÞT á íbúa miðað við markaðsvirði á 

jafnvirðisgildi. Eins og sést er Ísland langt yfir meðaltali ESB hvort 

sem miðað er við EU 25 eða 27. Þetta þýðir að Ísland er ekki 

styrkhæft hjá aðlögunarsjóðnum fyrir lönd með VÞT undir 90% af 

meðaltali ESB. Ekki er þó hægt að útiloka að Ísland verði ekki undir 

þessu marki á næstu árum.  

 

 Tafla 3 Samanburður á VÞT á markaðsvirði á jafnvirðisgildi milli ESB 27, 25 

og Íslands 

 

 

 

 

 

  (Eurostat, e.d.b) 

 

Ísland skiptist í eitt NUTS 2 hérað því er notað VLF á íbúa á 

jafngildisvirði fyrir allt landið. Tafla 4 sýnir hvernig Ísland stendur 

gagnvart ESB 27 og 25 miðað við VLF á íbúa á jafnvirðisgildi. 

Samkvæmt þessu er Ísland yfir meðaltalinu hvort sem litið er til ESB 

27 eða ESB 25 og er því ekki styrkhæft vegna NUTS 2 héraða sem 

hafa VLF undir 75% af meðaltali ESB. 

 

Tafla 4. Samanburður á VLF á íbúa á jafnvirðisgildi milli ESB 27, 25 og 

Íslands. 

  
 ESB-27 ESB -25 Ísland 
2004 100 104,2 131,1 
2005 100 104,1 130,4 
2006 100 103,9 123,7 

                                                     (Eurostat, e.d.a) 

 

Ísland fengi því enga styrki vegna samleitnimarkmiðsins hvorki úr 

byggðaþróunar- og félagsmálasjóði né aðlögunarsjóðinum. En eins og 

fram hefur komið er það ekki óhugsandi að Ísland gæti falli undir þau 

skilyrði sem markmiðið setur. Þar sem landsframleiðsla landsins á 

öllum líkindum eftir að lækka verulega næstu árin 

 

 ESB 27 ESB 25 Ísland 
2004 100,00 104,2 125,7 
2005 100,00 104,2 125,7 
2006 100,00 104,0 114,8 

8.5.2 Svæðisbundin samkeppnishæfni og vinnumarkaðsmál. 

Reiknað verður út hver lægsta og hæsta mögulega upphæð sem Ísland 

gæti fengið úr markmiðinu auk meðaltals. Stuðst verður við 

miðársmannfjölda Íslands fyrir árið 2008 og eru það 319.355 íbúar 

(Hagstofa Íslands, 2008a), þar sem landið er bara eitt NUTS 2 hérað.  

Styrkur til héraða sem falla undir markmiðið er á bilinu 12 – 26 evrur 

á íbúa fyrir hvert ár og er  meðaltalið 18 evrur á íbúa (N. De-Michelis 

munnleg heimild, 22.apríl 2009). Auk þess getur Ísland fallið undir 

349.grein sáttmálans um virkni ESB sem fjallar í grófum dráttum um 

lönd sem eru afgirt vegna fjarlægðar þeirra, lítillar stærðar, eða hafa 

erfitt lands- og loftslag. Hagkerfi þeirra byggist á fáum afurðum sem 

gerir það að verkum að þróun landanna er verulega heft (European 

Union, 2008b). Þessi lönd fá aukafjárstyrk frá ESB upp á 35 evru á 

íbúa á  ári (N.De-Michelis munnleg heimild, 22.apríl 2009). Norður 

og austur héruð í Finnlandi hlutu þennan styrk því má teljast líklegt að 

Ísland fái einnig þessa aukafjárveitingu. 

 

Tafla 5. Útreikningar á styrkveitingum úr samkeppnishæfni og 

vinnumarkaðsmarkmiðinu 

Evrur6 Íbúafjöldi  
Samtals á 
ári Heildartímabil Gengi  Íslenskar Krónur 

12 319.355 
        
3.832.260     

       
26.825.820      169         4.533.563.580 

18 319.355 
        
5.748.390     

       
40.238.730      169         6.800.345.370  

26 319.355 
        
8.303.230     

       
58.122.610      169         9.822.721.090  

35 319.355 
      
11.177.425     

       
78.241.975      169       13.222.893.775  

 

Eins og tafla 5 sýnir er lægsta upphæðin sem Ísland gæti fengið 26,8 

milljónir evra sem gera 4,5 milljarða íslenskra króna, hæsta mögulega 

upphæðin er 58,1 milljón evra eða 9,8 milljarðar íslenskra króna og 

upphæðin fyrir meðaltalið er 40,2 milljónir evra eða 6,8 milljarðar 

íslenskra króna. Ef Ísland fengi aukafjárstyrk vegna fjarlægðar 

héraðsins eða landsins eins og þessu tilfelli myndu bætast við 11,17 

                                                
6 Allar tölurnar eru á verðlagi ársins 2004 



Lokaverkefni  Byggðastefna ESB og Ísland Sara Jóhannsdóttir 

45 
 

milljónir evra sem eru 13,22 milljarðar íslenskra króna en tekið skal 

fram að þessar upphæðir eru yfir sjö ára tímabil sem byggðaáætlunin 

telur.  

Tafla 6 sýnir þá möguleika sem þessar styrkveitingar bjóða, lægsta 

mögulega upphæðin er 4,5 milljarðar króna og hæsta mögulega 

upphæðin er 23,16 milljarðar króna svo geta styrkirnir orðið allt þar á 

milli.  

 

 

Tafla 6. Möguleg styrkveiting frá ESB 

Möguleikar styrkja Upphæð 

Lægsta upphæð          4.533.563.580     

Meðal upphæð          6.800.345.370     

Hæsta upphæð          9.822.721.090     

Lægsta ásamt aukafjárstyrk       17.756.457.355     

Meðal ásamt aukafjárstyrk       20.023.239.145     

Hæsta ásamt aukafjárstyrk       23.045.614.865     

 

Finnland fær 42 evrur á íbúa á ári og Svíþjóð fær 27 evrur á íbúa á ári 

frá uppbyggingarsjóðum ESB (N.De-Michelis munnleg heimild, 

22.apríl 2009). Líklegt er að Ísland fengi svipaða upphæð. 

8.5.3 Svæðasamstarf 
Íslandi er skipt í tvö NUTS 3 héruð þ.e. höfuðborgarsvæðið7 og 

landsbyggðin8. Reiknað verður út hver lágmarks- og hámarks 

upphæðin verður fyrir hvort hérað fyrir sig. Stuðst verður við 

miðársmannfjölda árið 2008, fjöldi íbúa á höfuðborgarsvæðinu er 

200.969 íbúar og hefur landsbyggðin 118.386 íbúa (Hagstofa Íslands, 

2008b). 

Meðalupphæðin sem sett er í svæðasamstarf er 2 – 4 evrur á íbúa hvert 

ár (N.De-Michelis munnleg heimild, 22.apríl 2009). Vert er að nefna 

að þessar tölur eru meðaltal og því getur hún verið hærri t.d fær Malta 

                                                
7 Til höfuðborgarsvæðisins telst Reykjavík, Kópavogur, Seltjarnarnes, Garðabær, Hafnarfjörður, 
Sveitarfélagið Álftanes, Mosfellsbær og Kjósahreppur. 
8 Landsbyggðin telst því restin af landinu  

5 evrur á íbúa hvert ár og Lúxemborg rúmlega 4 evrur á íbúa hvert ár 

en þessi lönd fá hvort um sig 15 milljónir evra undir þessu markmiði 

en það er jafnframt lægsti fjárstyrkurinn sem veittur er til einstaka 

ríkis á núverandi byggðaáætlun. 

Eins og tafla 7 sýnir er lægsta fjárhæðin 2,8 milljónir evra og hæsta 

upphæðin 5,6 milljónir evra sem gera 475,5 milljónir og 950,9 

milljónir íslenskra króna sem höfuðborgarsvæðið gæti fengið í 

fjárstyrk frá byggðarþróunarsjóðnum. 

 

Tafla 7. Möguleg styrkveiting til höfuðborgarsvæðisins vegna 

svæðasamstarfsmarkmiðsins 

      

 
Evrur9  

 
Íbúafjöldi  

 Samtals 
á ári  

 
Heildartímabil   gengi  

 íslenskar 
krónur  

                          
2      

     
200.969     

                    
401.938          2.813.566     169 

     
475.492.654     

                          
3      

     
200.969     

                    
602.907          4.220.349     169 

     
713.238.981     

                          
4      

     
200.969     

                    
803.876          5.627.132     169 

     
950.985.308     

 

 

Í töflu 8 sést hver hugsanlegir fjárstyrkir til landsbyggðarinnar yrðu, 

lægsta upphæðin yrði 1,6 milljón evra eða 280,1 milljónir króna og 

hæsti styrkur gæti orðið 3,3 milljónir evra eða 560,2 milljónir króna.  

 

 

 

Tafla 8. Möguleg styrkveiting til landsbyggðarinnar vegna 

svæðasamstarfsmarkmiðsins 

      

Evrur Íbúafjöldi 
Samtals 
á ári Heildartímabil     gengi  

íslenskar 
krónur 

2      118.386     
                    
236.772          1.657.404          169      

     
280.101.276     

3      118.386     
                    
355.158          2.486.106          169      

     
420.151.914     

4      118.386     
                    
473.544          3.314.808          169      

     
560.202.552     

                                                
9 Allar tölur eru á verðlagi ársins 2004 



Lokaverkefni  Byggðastefna ESB og Ísland Sara Jóhannsdóttir 

47 
 

      

Samtals væri þá lægsti mögulegur styrkur vegna svæðasamstarfsins til 

höfuðborgarsvæðisins og landsbyggðarinnar 4,4 milljónir evra eða 

755,5 milljónir króna og  hæsti styrkurinn 8.9 milljónir evra eða 1,5 

milljarðar króna. Ef við tökum meðaltal á hvern íbúa í 

svæðasamstarfinu og í samkeppnishæfni markmiðunum ásamt 

aukafjárstyrknum þá fengi Ísland í heild 21,1 milljarða króna á sjö ára 

tímabili.  

8.5.4 Mótframlag 
Mótframlag Íslenska ríkisins til verkefna tengdum markmiðunum er 

samningsatriði á milli Íslands og ESB en það fer þó líka eftir nokkrum 

þáttum líkt og landsframleiðslu landsins,  atvinnustigi og eðli 

verkefnisins. Viðmiðunarlöndin greiddu fyrir styrki úr 

samkeppnishæfni og vinnumarkaðsmál markmiðinu á milli 50 – 65% í 

mótframlag af heildarupphæðinni. Malta greiðir þó ekki nema 15% 

mótframlag þar sem það fær styrki úr samleitnimarkmiðinu og eru þau 

mótframlög ívið lægri. Ekki er þó alveg á hreinu hvað ríkin greiða í 

mótframlag undir svæðasamstarfinu þar sem mörg lönd eða héruð 

vinna saman að verkefninu og þeirra hluti er ekki sundurliðaður.  

Líkleg niðurstaða yrði að Ísland greiddi 50 – 65% mótframlag til 

verkefna tengdum samkeppnishæfni markmiðinu. 

Ísland hefur verið virkur þáttakandi í norðurslóðaáætlun ESB sem er 

ein af þrettán milliríkjasamstarfsáætlunum sem heyra undir 

svæðasamstarfsmarkmiðið, þar hefur Ísland verið að greiða allt frá 

rúmum 4% í 35%  en í flestum tilfellum er það frá 15 – 25% 

mótframlag því verður það að teljast líklegt að svipuð niðurstaða verði 

þegar kemur að mótframlagi til svæðasamstarfsins.  

Notast er við meðaltal á íbúa fyrir bæði markmiðin til að  sjá hvert 

mótframlag Íslands gæti mögulega orðið. Mótframlagið yrði á bilinu 

20,2 – 30,3 milljarðar króna yfir sjö ára tímabil.  

7.6 Breyting á Byggðakorti Íslands 
Byggðakortið samanstendur af einu NUTS 2 héraði og er úthlutun 

byggðastyrkja að mestu leyti byggð á þeim. Því var athugað hvernig 

útkoman yrði ef landinu yrði skipt upp í tvö NUTS héruð þ.e 

höfuðborgarsvæðið og suðurnes yrði eitt NUTS 2 hérað og 

landsbyggðin annað.    

Höfuðborgarsvæðið og suðurnes hafa 552.903 milljónir í vergar 

þáttatekjur árið 2006 (Sigurður Árnason og Sigurður Jóhannesson, 

2008) og 208.256 íbúa árið 2006 (Hagstofa Íslands, 2008) á svæðinu 

eru því vergar þáttartekjur á íbúa 2,65 milljónir. Vergar þáttatekjur á 

hvern íbúa á landinu eru 2,45 milljónir, höfuðborgarsvæðið og 

suðurnesin hafa 8,4% hærri þáttatekjur en þáttatekjur á íbúa.  

Landsbyggðin hefur 192.811 milljónir í vergar þáttatekjur (Sigurður 

Árnason og Sigurður Jóhannesson, 2008) og 96.078 íbúa (Hagstofa 

Íslands, 2008). Vergar þáttartekjur  á landsbyggðinni á íbúa eru 2,00 

milljónir sem gera 82% af þáttartekjum á íbúa. 

 

Tafla 9. VLF Íslands á íbúa á jafnvirðisgildi 

2000 131,7 

2001 132,2 

2002 129,8 

2003 125,5 

2004 131,1 

2005 130,4 

2006 123,7 

2007 119,1 

200810 113,2 
              (Eurostat, e.d.a) 

Með hlutföllunum að ofan er hægt að sjá hversu mikið af VLF á íbúa á 

jafnvirðisgildi höfuðborgarsvæðið og suðurnes hafa og síðan 

landsbyggðin. Árið 2006 er VLF á íbúa 123,7 og ef bætt er við þeim 

8,4% sem höfuðborgarsvæðið og suðurnesin eru með hærri 

þáttartekjur en landið allt þá gerir það 134,03 fyrir það svæði og er 

það vel yfir meðaltali ESB sem stendur í 100. Landsbyggðin hefur 

82% af þáttartekjum landsins því er það til lækkunar á 123,7 VLF á 

íbúa í 101,31 og er það einnig yfir mörkum ESB. Ef litið er til ársins 

2007 og 2008 og stuðst er áfram við 8,4% hærri þáttatekjur á 

höfuðborgarsvæðinu og suðurnesjunum þá lækkar VLF á íbúa niður í 

                                                
10 Áætlað hjá Eurostat 

129,045 og 122,65 í VLF á íbúa. En er stuðst við 82% af þáttatekjum 

landsbyggðarinnar þá fer VLF á íbúa niður í 97,54 og 92,71 fyrir árin 

2007 og 2008.  

VLF á íbúa hefur farið lækkandi frá árinu 2005 og líklegt er að VLF á 

íbúa eigi eftir að lækka verulega hérlendis á næstu misserum vegna 

þess efnahagsástands sem ríkir hér á landi. Gæti það leitt til þess að 

landsbyggðin myndi falla undir samleitnimarkmiðið. 

8. Niðurstaða 
Byggðastefna ESB vinnur að því að jafna efnahagslega og félagslega 

stöðu héraða í Evrópu með ýmsum aðgerðum. Sem dæmi má nefna er 

unnið að því í gegnum markmiðin að auka rannsóknir, tækniþróun, 

nýsköpun og frumkvöðlastarf, efla  þekkingariðnaðinn, bæta 

samgöngur og auka hæfni starfsmanna og fyrirtækja til að aðlagast 

breyttum aðstæðum. Allt er þetta gert með Lissabon markmiðin að 

leiðarljósi til að efla vöxt héraðanna, auka atvinnumöguleika fólks og 

skapa þeim betri og fjölbreyttari störf.  

Ísland fengi töluverðan fjárstyrk úr samkeppnishæfni- og 

svæðasamstarfsmarkmiðunum. Ef meðalupphæðirnar eru teknar í 

hvoru markmiði fyrir sig gera þetta 21,1 milljarðar króna á sjö ára 

tímabili. Við þennan fjárstyrk myndi bætast mótframlag frá íslenskum 

stjórnvöldum upp á svipaða upphæð. Þetta gera yfir 40 milljarða króna 

sem nýttir yrðu til byggðamála hér á landi, til samanburðar má nefna 

að fyrir árið 2009 mun íslenska ríkið veita 475,4 milljónum króna til 

byggðamála (Alþingi, 2009, bls.369), þetta gera 3,3 milljarða á sjö 

árum. Þessi styrkveiting úr sjóðum sambandsins myndi hafa gríðarleg 

áhrif á byggðir landsins.  

Ekki er hægt að segja með algjörri vissu að Ísland fengi ekki styrki úr 

samleitnimarkmiðinu og aðlögunarsjóðnum þar sem VÞT og VLF á 

jafnvirðisgildi munu að öllum líkindum lækka allverulega næstu árin 

en allt fer það eftir þeim gögnum sem lögð yrðu fram við 

aðildarviðræður. Hinar ýmsu undiráætlanir eins og 

norðurslóðaáætlunin, Interreg IVC og Urbact eru allt  tæki sem Ísland 

getur nýtt sér við að byggja upp landið. Norðurslóðaáætlunin er eina 

áætlunin sem Ísland hefur aðgang að nú og hefur þátttaka í áætluninni 

tekist afar vel, mörg verkefni með aðkomu Íslendinga hafa verið 

samþykkt í gegnum árin og hefur umtalsvert fjármagn verið sett í þau 

verkefni. Interreg IVC gæti verið áhugaverð og gagnleg fyrir 

sveitarfélög/héruð, þar kæmust þau í mikla þekkingu og reynslu 

annarra sveitarfélaga/ héraða Evrópu sem mun án efa nýtast hérlendis. 

Interact aðstoðin gæti verið skynsamur kostur, allaveganna í fyrstu,  ef 

sveitarfélög/héruð taka þátt í Interreg áætluninni þar sem veitt yrði 

aðstoð við nýtingu á styrkjum og áætlunum byggðastefnunnar. 

Tengslanetin og þekkingin sem Ísland fengi aðgang að eru mjög 

mikilvæg ekki síst á samdráttarskeiði líkt og nú ríður yfir.  

Mikilvægt er að sýna fram á að Ísland falli undir 349. grein sáttmálans 

um virkni ESB í samningarviðræðum sem myndi veita 

aukafjárveitingu upp á 35 evrur á íbúa á ári. Einnig er mikilvægt fyrir 

samningarviðræðurnar að athuga hvernig væri best að skipta 

byggðakorti landsins og reyna fá að minnsta kosti tvö NUTS 2 héruð. 

Ekki er hægt að segja höfuðborgarsvæðið eigi eitthvað skylt með 

flestum sveitarfélögum á landsbyggðinni til að mynda er mikill munur 

á milli Bíldudals og Garðabæjar. Höfuðborgarsvæðið hífir VLF upp 

fyrir landið allt og ef landsbyggðin fengi sig aðskilda frá stór 

höfuðborgarsvæðinu og suðurnesjunum og jafnvel eitthvað af þeim 

sveitarfélögum sem standa næst því svæði er líklegt að landsbyggðin 

félli undir samleitnimarkmiðið þar sem VLF fyrir það svæði er komið 

undir meðaltal ESB en þó ekki undir 75%. Miðað við núverandi 

efnahagsástand er líklegt að VLF á íbúa eigi eftir að lækka verulega 

næstu árin og því er þetta ekki óhugsandi.  

Eitt sem gæti sett strik í reikninginn eru mótframlögin vegna 

styrkjanna þar sem staða íslenska ríkisins er erfið vegna 

bankahrunsins og þeirra skulda sem safnast hafa í kringum það. 

Mótframlögin yrðu mun hærri en það sem sett er til byggðamála í dag 

og þyrfti því að endurskipuleggja byggðáætlun landsins með tilliti til 

þess.  

Ísland stendur frammi fyrir erfiðum tímum, atvinnuleysi er orðið mjög 

mikið, vextir og verðbólga einnig og alltaf er að bætast við fyrirtæki 

sem fara í þrot. Mörg byggðarlög hafa búið við viðvarandi fólksflótta, 

einhæfar starfsgreinar, skort á þjónustu o.s.frv. Allt eru þetta verkefni 

sem þarf að leysa hvort sem við erum aðilar að ESB eða ekki en með 

inngöngu í ESB og þar af leiðandi aðild að  byggðastefnunni ættum 

við að geta leyst þau betur af hendi en annars.  

Viðauki 1- skilgreining svæða í samstarf héraða yfir landamæri 

Viðauki 2  - Skilgreining svæða í milliríkjasamstarfi 

Viðauki  6 - Útreikningar fyrir styrkveitingar úr samkeppnishæfni – og 
svæðasamstarfsmarkmiðunum 

 

 Samkeppnishæfnimarkmið    

Evrur Íbúafjöldi  Samtals á ári Heildartímabil Gengi  Íslenskar Krónur 

12       319.355            3.832.260          26.825.820     169        4.533.563.580     

18       319.355            5.748.390          40.238.730     169        6.800.345.370     

26       319.355            8.303.230          58.122.610     169        9.822.721.090     

           

35       319.355          11.177.425          78.241.975     169      13.222.893.775     

 

Svæðasamstarfsmarkmið    

 Höfuðborgarsvæðið      

 Evrur   Íbúafjöldi   Samtals á ári   Heildartímabil   gengi    íslenskar krónur  

            2            200.969              401.938               2.813.566                 169            475.492.654     

            3            200.969              602.907               4.220.349                 169            713.238.981     

            4            200.969              803.876               5.627.132                 169            950.985.308     

      

Landsbyggðin     

Evrur Íbúafjöldi Samtals á ári Heildartímabil  gengi   íslenskar krónur 

2        118.386              236.772               1.657.404                 169            280.101.276     

3        118.386              355.158               2.486.106                 169            420.151.914     

4        118.386              473.544               3.314.808                 169            560.202.552     

      

Möguleikar styrkja Upphæð samkeppni 

Upphæð 

svæðasamst. Samtals 

Lægsta                 4.533.563.580                     755.593.930             5.289.157.510     

Meðal                 6.800.345.370                  1.133.390.895             7.933.736.265     

Hæsta                 9.822.721.090                  1.511.187.860          11.333.908.950     

Lægsta ásamt 
aukafjárstyrk              17.756.457.355                     755.593.930          18.512.051.285     

Meðal ásamt aukafjárstyrk              20.023.239.145                  1.133.390.895          21.156.630.040     

Hæsta ásamt aukafjárstyrk              23.045.614.865                  1.511.187.860          24.556.802.725     

